
Tá Éire i ndiaidh deich mbliana fáis agus
forbartha gan fasach a chur di. Bhí tionchar
aige seo ar bheagnach gach gné den tslí a
mairimid agus a oibrímid. Nuair a d’fhógair an
Rialtas sonraí iomlána Iompar 21 dhá bhliain ó
shin, rinneadh sin le haon fhíric shoiléir
amháin inár n-aigne: ar mhaithe le todhchaí na
hÉireann, tá cúrsaí iompair ríthábhachtach.

Chuir ár bhforbairt gheilleagrach le déanaí brú
ar an mbonneagar a dearadh i dtráth eile agus
in Éirinn de chineál eile. Tá an Rialtas
lántiomanta an bonneagair sin a ollchóiriú agus
an gréasán iompair a bhunathrú don lá atá
inniu ann, agus buntacú lenár bhforbairt
gheilleagrach don lá amárach. Le hIompar 21,
cuirfimid cabhair ar fáil chun daoine agus
pobail a nascadh le chéile agus chun cáilíocht
bheatha níos fearr a chruthú dúinn uile. Tá
cathracha, bailte agus sráidbhailte á dtabhairt
níos cóngaraí dá chéile againn, agus tá an
bhearna idir cathracha agus tuath na hÉireann
á dúnadh, le clár infheistíochta de 34 billiún.

Déanfaidh an infheistíocht seo nuashonrú ar ár
ngréasán bóithre agus ar an iompar poiblí.
Déanfaidh sí difríocht ábhalmhór dúinn uile,
ach ní hí sin an réiteach ar fad. Inár gcúrsaí
oibre agus inár saol sóisialta agus teaghlaigh,

caithfimid a bheith in ann gluaiseacht go
héasca ar fud na tíre ar ilbhealaí éagsúla.
Beidh ról tábhachtach ag na pleananna seo sa
chomhtháthú feabhsaithe is gá a chur ar
phleanáil úsáid talún agus iompair, á chinntiú
go mbeidh rochtain ag daoine ar iompar poiblí
nuair is gá agus san áit is gá. Mar an gcéanna,
beidh ar gach duine againn ár ngnásaíochtaí
taistil a athrú chun Éire a chur i dtreo an
iompair inbhuanaithe don todhchaí. Gan athrú
dá shórt sa tslí a thaistealaímid, beidh ár
mbonneagar iompair i gcónaí faoi bhrú
ábhalmhór.

Tá athrú ollmhór feicthe cheana againn ar an
gcóras iompair le blianta beaga anuas, agus tá
dul chun cinn breise sa siúl. Tá a fhios agam
go dtagann an tArd-Rúnaí agus a foireann leis
an bhfís seo atá agam maidir le hiompar níos
sábháilte, níos fearr agus níos inbhuaine don
todhchaí. Táim ag súil leis an bhfís sin a chur i
bhfeidhm dairíre.

Noel Dempsey T.D.
An tAire Iompair

Is mór an t-ábhar sásaimh dom an tríú Ráiteas
Straitéise seo a chur ar fáil, tar éis don Roinn
Iompair é a fhorbairt don tréimhse 2008 go
2010. 

Tharla an-chuid athruithe ó aistríodh
feidhmeanna infheistíochta na mbóithre
náisiúnta ón Roinn Comhshaoil, Oidhreachta
agus Rialtais Áitiúil, á gcur le feidhmeanna
eitlíochta agus iompair phoiblí chun nua-Roinn
Iompair a chruthú i 2002. Aistríodh freagracht
as calafoirt, loingseoireacht, riarachán
sábháilteachta mara agus seirbhísí práinne
muirí chuig an Roinn go luath i 2006, agus i
Meitheamh 2007 tugadh feidhmeanna na
mbóithre áitiúla agus réigiúnacha mar chúram
don Roinn, mar aon leis an Aonad Clárúcháin
Feithiclí agus feidhmeanna gaolmhara.

D’éascaigh tionchar carnaithe na n-athruithe
seo, cur chuige níos fearr maidir le comhtháthú
ar fud na Roinne. Ós ag obair go dlúth sinn le
príomhpháirtithe leasmhara, Ranna Rialtais
eile, comhpháirtithe sóisialta, údaráis áitiúla
agus lenár ngníomhaireachtaí, tá cruth maith ar
an Roinn anois chun treoir a thabhairt agus
straitéis agus polasaí comhtháite a chruthú do
gach modh iompair.

Trí mhaoirsiú éifeachtach a dhéanamh ar ról
criticiúil na ngníomhaireachtaí a dhéanann
infheistíocht caipitiúil faoin bPlean Forbartha
Náisiúnta agus faoi Iompar 21, tá feabhas
leanúnach tagtha ar líon na dtionscadal a
seachadtar in am agus faoi bhuiséad. Is iad na
príomhphointí cóimheasa a bheidh againn i
gcónaí, fad atá an Roinn ag tógáil ar bhonn na
n-éachtaí seo feasta ná, dea-chleachtais maidir
le rialachas corparáide, agus aimsiú luach ar
airgead.

Tugadh an fhreagracht as sábháilteacht ar
bhóithre agus iarnróid do ghníomhaireachtaí
neamhspleácha, agus rachfar chun cinn le
tuilleadh leasuithe institiúideacha, lena n-
áirítear bunú Údarás Iompair Bhaile Átha
Cliath, nuair is gá sin mar chabhair do
sheachadadh seirbhísí. Tharlódh sé go mbeidh
gá le hathrú béime agus sinn ag iarraidh córas
iompair ardchaighdeáin a sheachadadh
d’Éirinn, rud a bheidh mar bhuntaca le forbairt
inbhuanaithe. 

D’éiligh ullmhú na Straitéise seo
comhairliúchán forleathan, go hinmheánach
lenár bhfoireann agus go seachtrach le páirtithe
leasmhara agus leis an mórphobal. Táim
buíoch do dhaoine agus d’eagraíochtaí ar leith
a chaith am agus dua ag cur aighneachtaí
isteach, agus as saibhreas an ábhair a fuarthas
uathu. Tá an-áthas orm gur thug forbairt na
Straitéise seo deis don fhoireann uile páirt a
ghlacadh i bhforbairt comhfhíse, i gceapadh
spriocanna, agus i gcomhchinneadh na
straitéise is gá a leanúint chun ár gcuspóirí a
bhaint amach. Leanfar den obair seo trí
phleananna gnó a fhorbairt a bhainfidh den
Straitéis gníomhartha agus spriocanna nithiúla
do Rannáin agus do bhaill foirne. 

I dteannta le foireann na Roinne, táim ag dréim
le bheith ag obair go dlúth lenár nAire, le
gníomhaireachtaí agus comhghleacaithe sa
Rialtas láir agus áitiúil, agus leis na páirtithe
leasmhara uile, chun a chinntiú go ndéanfar
réalachas den fhís seo atá againn.

Julie O’Neill
Ard-Rúnaí

Tugann an Clár Comhaontaithe don Rialtas
sainordú don Roinn:

Amanna taistil a ghearradh

Sábháilteacht a fheabhsú

Fíor-roghanna comaitéireachta a
sheachadadh

Brúnna tráchta a laghdú

An comhshaol a chosaint.

Laistigh den chomhthéacs seo, ghlacamar leis
an Ráiteas Bunchuspóra seo a leanas:

Is ionann ‘córas iompair ardchaighdeáin’ agus
ceann atá inbhuanaithe, sábháilte, cobhsaí
agus comhtháite.

Úsáidtear “forbairt inbhuanaithe” inár Ráiteas
Bunchuspóra i gcomhthéacs sainmhíniú
Brundtland: “forbairt a shásaíonn riachtanais
na linne gan cur as do chumas na nglúnta le
teacht a riachtanais féin a shásamh”1. Glactar
leis go forleathan, freisin, go bhfuil sé mar
aidhm ag an bhforbairt inbhuanaithe cur le fás
geilleagrach, comhtháthú sóisialta agus cosaint
an chomhshaoil. Tá na trí eilimintí seo uile
riachtanach le haghaidh forbairt inbhuanaithe
agus caithfear iad a choinneáil i
gcothromaíocht, mar sin.

Agus í ar thóir an bhunchuspóra seo, féachann
an Roinn le cúig Sprioc Ardleibhéil a chur chun
cinn:Córas iompair

ardchaighdeáin a
sheachadadh mar

bhuntaca le
forbairt

inbhuanaithe na
hÉireann.

SAINORDÚ, BUNCHUSPÓIR AGUS
SPRIOCANNA ARDLEIBHÉIL

1 Glactar an sainmhíniú seo as Our Common Future, tuarascáil an Choimisiúin Dhomhanda um Fhorbairt
Gheilleagrach a bhunaigh na Náisiúin Aontaithe i 1983 faoi chathaoirleacht iar-PhríomhAire na hIoruaidhe, Gro
Harlem Bruntdland. Athluadh an sainmhíniú seo i Rún 42/187 Thionól Ginearálta na NA, a d’fháiltigh roimh
thuarascáil an Choimisiúin. 

COMHTHÁTHÚ & INBHUAINE
Forbairt córais iompair chomhtháite agus
inbhuanaithe a chur chun cinn d’Éirinn.

SÁBHÁILTEACHT & SLÁNDÁIL
A chinntiú go ndéanfar bonneagar agus
seirbhísí iompair a sholáthar, a rialú, a
dhaingniú, a bhainistiú agus a úsáid ar
bhealach a chosnaíonn daoine ar bhás agus ar
ghortú.

INFHEISTÍOCHT
Rochtain a fheabhsú, acmhainn a mhéadú,
úsáid agus cáilíocht a fheabhsú i leith an
chórais iompair, tríd an infheistíocht poiblí a
thugann luach ar airgead a sheachadadh, agus
infheistíocht phríobháideach a éascú.

RIALACHAS & ATHCHÓIRIÚ
Feabhas a chur ar an gcumas agus ar an
éifeachtach lena seachadtar seirbhísí iompair,
trí iomaíocht, rialú geilleagrach, athchóiriú
institiúideach, agus rialachas corparáide na
ngníomhaireachtaí stáit.

SEACHADADH
A chinntiú go bhfuil an Roinn eagraithe,
acmhainnithe agus forbartha chun seirbhísí
ardchaighdeáin a sheachadadh dár gcustaiméirí
seachtracha agus inmheánacha.

Tá ár mBunchuspóir agus Spriocanna
Ardleibhéil, mar aon leis an raon leathan
Cuspóirí agus Straitéisí atá leagtha amach sa
Ráiteas seo, ailínithe leis na gealltanais a
leagadh amach sa Chlár Comhaontaithe don
Rialtas, leis an gcreatchomhaontú náisiúnta
comhpháirtíochta sóisialta, I dTreo 2016, leis
an bPlean Forbartha Náisiúnta 2007-2013,
agus leis an gClár Athchóirithe Náisiúnta ar
glacadh leis chun Clár Liospóin an Aontais
Eorpaigh a fhorfheidhmiú ag an leibhéal
náisiúnta.

Nuair a bhí an Ráiteas seo á fhorbairt againn,
bhíomar go mór faoi thionchar an ghá le
tosaíocht a thabhairt d’fhorfheidhmiú na
mbearta a bhain le hiompar sa Straitéis
Náisiúnta um Athrú Aeráide, agus an chreata
uileghabhálaigh a chuir an Straitéis Náisiúnta
Spásúlachta ar fáil. Chun dul chun cinn
éifeachtach a dhéanamh i gcomhthéacs an dá
phríomhstraitéis seo, is gá comhoibriú tras-
Rannach agus ilghníomhaireachta. Beidh dialóg
struchtúrtha ag an leibhéal sinsearach criticiúil
chun cabhrú le forás na straitéisí seo uile, i
gcomhar le chéile.

Tháinig méadú mór ar an éileamh ar iompar ó
thús na 1990dí, de réir mar a bhí rátaí fáis gan
fasach ag claochlú gheilleagar na hÉireann.
D’éascaigh buanacht cáinioncaim, a d’éirigh as
an bhfás geilleagrach, méadú mór caiteachais
phoiblí ar fhorbairt bonneagair, lena n-áirítear
méadú suntasach ar an infheistíocht in iompar,
agus an Rialtas i 2005 ag faomhadh Iompar
21, imchlúdach caipitiúil deich mbliana gan
fasach de 34 billiún, ar chúrsaí iompair.

Agus seo á scríobh, tá an cuma air go bhfuil
rátaí fáis geilleagracha níos réasúnta ag
glacadh áit na rátaí fíor-arda a bhí ann le
blianta beaga anuas. Tugann Dearcadh
Réamh-Bhuiséid na Roinne Airgeadais do
Dheireadh Fómhair 20072 réamhfhaisnéis go
dtitfidh ráta fáis GDP ó 43/4% i 2007 go 31/4% i
2008, agus go mbeidh meánráta 31/2% ann sa
tréimhse go 2010. Tugann sé d’aire leibhéil
níos ísle críochnuithe i gcás tithe cónaithe, rátaí
úis níos airde, praghsanna ardaithe d’ola, ráta
malartaithe an Euro/Dollar na SA ag éirí níos
mí-fhabhraí, agus iad uile ag obair in aghaidh
fáis bhreise. Dréachtaíodh na figiúirí seo i
bhfianaise theilgin an IMF maidir le fás
geilleagrach na mórgheilleagar, príomh-
chomhpháirtithe trádála na hÉireann ina
measc. Tá na teilgin fáis leasaithe síos ag an
IMF ó shin, i bhfianaise treochtaí agus forbairtí
idirghaghálacha, agus tuarann an Roinn
Airgeadais anois fás GDP de 3% i dtéarmaí
réadacha do 2008.3

Tugann seo uile le fios go mbeidh staid
gheilleagrach níos dúshlánaí ann feasta,
seachas a raibh ann san am díreach caite.
Leagann Dearcadh Réamh-Bhuiséid na Roinne
Airgeadais béim ar iomaíochas mar eochair fáis
don todhchaí. Is príomhghnéithe iad an
bonneagar agus seirbhísí iompair a
bhuntacaíonn le geilleagar iomaíoch. Ainneoin
méaduithe suntasacha ar chaiteachas caipitiúil
le blianta beaga anuas, tá Éire fós, go
bunúsach, ag iarraidh breith suas ar a
heasnamh stairiúil bonneagair. Sin an fáth a
shainaithníonn an Fóram Geilleagrach
Domhanda sa Global Competitiveness Report
2007-2008, ár mbonneagar iompair mar
cheann de mhíbhuntáistí iomaíochais
coibhneasta na tíre.4 Aithnítear an leor-
bhuneagar fisiciúil, freisin, mar shaincheist i
dTuarascáil Iomaíochais 2006, ón gComhairle
Náisiúnta Iomaíochais.5 Beidh sé mar
phríomhchuspóir i gcónaí ag an Roinn thar
thréimhse na Straitéise seo, a chinntiú go
mbeifear ag déileáil i gcónaí leis na heasnaimh
bonneagar iompair mar thosaíocht, fiú sa chás
nach mbeadh na rátaí fáis chomh buacach is a
bhí roimhe seo. Ach, tá an cuma air nach é
seo an dúshlán is deacra atá romhainn. An
forbhreithniú a leanas faoi na treochtaí
déimeagrafacha, forbartha fisiciúla agus
iompair, taispeánann siad go soiléir méid an
dúshláin atá romhainn agus sinn ag lorg córais
ardchaighdeáin iompair a bheadh ceaptha
chun buntacú le forbairt inbhuanaithe in Éirinn.

http://www.finance.gov.ie/documents/publications/PreBudgetOutlook08/PBO2008.pdf

3 Meastachán a tugadh i Ráiteas Airgeadais an Aire Airgeadais do Dháil Éireann, 5 Nollaig 2007

4 Ar fáil ar líne ag http://www.gcr.weforum.org/

5 Ar fáil ar líne ag http://www.competitiveness.ie



TREOCHTAÍ
Idir 2002 agus 2006, tháinig méadú 322,000
(8.24%) ar an daonra go 4.24 milliún, an
daonra is mó a chláraíodh ó 1871. Tá na
treochtaí ginearálta seo mar an gcéanna lena
raibh ann sa tréimhse Daonáirimh roimhe sin.
Bhí an méadú ba mhó sa chrios
comaitéireachta thart ar Bhaile Átha Cliath, leis
na rátaí ab airde i bhFine Gall, sa Mhí agus i
gCill Dara. Sa tréimhse 1996-2006 bhí fás
178,000, nó 29% d’ollfhás dhaonra an Stáit,
sna contaetha seo. Bhí fás ard, freisin, i gCo.
Chorcaí, Co. Luimnigh agus Co. Phort Láirge. I
gcomparáid leis seo, bhí íosmhéid fáis ar an
daonra i gCathair Bhaile Átha Cliath, Dún
Laoghaire-Ráth an Dúin agus Deisceart Bhaile
Átha Cliath, agus fás diúltach i gCathracha
Chorcaí agus Luimnigh. Bhí fás ard i gcoitinne i
mbailte móra de idir 1,500 agus 9,999
áititheoir, nó meánfhás de 13.9%.

Ag teacht le fás an daonra agus na treochtaí
leanúnacha chuig teaghlaigh de líon níos lú
daoine, d’fhás líon na dteaghlach sa Stát ó
1.28 milliún i 2002 go 1.47 milliún i 2006
(méadú de 14%), fad ar thit an meánlíon i
dteaghlaigh ó 3.14 duine i 1996 go 2.94 i
2002 agus 2.81 i 2006.

Críochnaíodh beagnach 376,000 teach nua sa
tréimhse 2002-2006. Bhí an líon is mó
críochnuithe i gCo. Chorcaí sa tréimhse seo,
agus bhí 33% den líon iomlán i Mórcheantar
Bhaile Átha Cliath (GDA).

D’fhás an lucht saothair ó 1.2 milliún i 1991
go 1.8 milliún i 2002 agus go 2.11 milliún i
2006 (méadú 17.1% ar 2002 agus méadú
76% ar 1991). Choinnigh fás na fostaíochta
céim ar chéim leis seo, le fás 288,000
(17.6%) idir 2002 agus 2006. I 2006, bhí na
rátaí rannpháirtíochta is airde ag an lucht
saothair i bhFine Gall (69.9% de dhaoine thar
15 bliana d’aois), Cill Dara (68.2%) agus
Deisceart Bhaile Átha Cliath (67.8%), agus na
rátaí is ísle i gCathair Chorcaí (54.6%), Cathair
Luimnigh (56.7%) agus Dún na nGall
(57.2%).

Bhí fás leanúnach ar úinéireacht ghluaisteán, ó
324 an míle aosach i 1991 go 469 i 2002
agus 528 i 2006. Ba é an meánlíon san AE15
i 2003 ná 594 gluaisteán an 1,000 aosach.

Go náisiúnta, tháinig méadú ar sciar na
gcomaitéirí a thaistil ar obair mar thiománaithe
i ngluaisteán, veain nó leoraí ó 61.9% i 2002
go 64.5% i 2006. Ba phaisinéirí iad 5.5% acu
siúd a thaistil ar obair, síos ó 6.7% i 2002
agus 8.7% i 1996. D’fhan an sciar foriomlán
den iompar poiblí seasmhach le blianta beaga,
ag 9% i 2006 i gcomparáid le 8.8% i 2002
agus 9.3% i 1996. Mar sin féin, léiríonn
scrúdú níos grinne go bhfuil treochtaí éagsúla
ann i gcás iarnród agus busanna. Tá laghdú
leanúnach ar an gcion a thaistealaíonn ar obair
i mbus, síos ó 7.6% i 1996 go 6.7% i 2002
agus 6.1% i 2006. Sa tréimhse chéanna bhí
an cion a thaistil ar iarnród suas ó 1.7% i
1996 go 2.1% i 2002 agus 2.9% i 2006. Tá
an rothaíocht ag meath go leanúnach (1.9% i
2006 i gcomparáid le 2.1% i 2002 agus 3.6%
i 1996), agus thit siúlóid siar ó 11.5% i 2002
go 10.9% i 2006. I dtéarmaí na gciliméadar a
taistealaíodh ar obair, rinne tiománaithe
gluaisteáin, veain agus leoraí thart ar 80% de
na ciliméadair ar fad, agus iompar poiblí, thart
ar 10%.

D’fhan na faid taistil ar obair, a mhéadaigh le
linn an dá thréimhse Daonáirimh roimhe sin,
seasmhach ag meán de 15.8 km i 2006 i
gcomparáid le 15.7 km i 2002. Mar sin féin,
le méadú fostaíochta de thar 288,000 sa
tréimhse seo, ciallaíonn sé go raibh 17%
comaitéirí breise ag taisteal ar obair. D’fhan an
meán-am taistil ar obair i 2006 mar a bhí i
2002, tríd is tríd, le méadú ó 26.8 go 27.5
nóiméad. Ach, bhí dhá tháscaire shoiléire ann
maidir le saincheisteanna cháilíocht na beatha:
mhéadaigh líon na ndaoine a rinne aistir uair a’
chloig nó níos mó ar obair ó 142,500 i 2002
go 187,000 i 2006, agus an líon a d’fhág
baile roimh 7am ó 172,000 go 285,000 sa
tréimhse chéanna.6

Maidir le trácht earraí, mhéadaigh tonnáiste na
n-earraí a iompraíodh go náisiúnta ar bhóithre,

ag feithiclí a ceadúnaíodh in Éirinn, ó 231
milliún tonna i 2002 go 304 milliún tonna i
2006, méadú de 31%. Mhéadaigh líon na
bhfeithiclí earraí de 20% idir 2001 agus 2005,
ó 78,875 go 94,845. Bhí earnáil na tógála
freagrach as 29% éigin tonna-chiliméadar
d’fharadh bóthair i 2005. Bhí na tonna-
chiliméadair méadaithe de 230% ó 1995.7

Tháinig méadú leanúnach ar an tréchur
tráchta trínár gcalafoirt, freisin, de réir an fháis
leanúnaigh a bhí ar iomportálacha agus
easportálacha. I 2006 láimhseáil calafoirt na
hÉireann thar 53.3 milliún tonna earraí, suas
19% ón bhfigiúr 44.9 milliún i 2002. Bhí
ionad ceannasach i gcónaí ag calafoirt Bhaile
Átha Cliath, Chorcaí agus na Sionna/Fhainge i
dtrádáil na hÉireann, i dtéarmaí na n-earraí
láimhsithe agus faighte; i 2006, bhí a sciar
den tonnáiste iomlán a láimhseáladh ag
78.6%. Láimhseálann Calafort Bhaile Átha
Cliath anois 39% den tonnáiste tráchtála
calafoirt uile.8

Mhéadaigh líon na bpaisinéirí ag aerfoirt an
Stáit de 44.7% idir 2002 agus 2006, ó 17.8
milliún go 25.6 milliún. Láimhseáil Aerfort
Bhaile Átha Cliath 79% de na paisinéirí seo,
cion a d’fhan seasmhach thar an tréimhse
2002-2006.9 Tá an treocht i gcás paisinéirí
farrantóireachta difriúil, le trácht paisinéirí
calafoirt ag titim 29%, síos ó 4.2 milliún
paisinéirí i 2002 go thart ar 3 milliún i 2006.10

Mar a tugadh le fios i Ráiteas Straitéise na
Roinne roimhe seo, tá tionchar ag an méadú
gníomhaíochta i gcúrsaí iompair, agus ag
leathnú ár mbonneagair náisiúnta iompair chun
freastal ar éilimh iompair na linne, ar an
gcomhshaol, go háirithe i dtéarmaí an leibhéil
astuithe, cháilíocht an aeir, fothraim, agus an

chomhshaoil nádúrtha agus thógtha.
Mhéadaigh úsáid fuinnimh i gcúrsaí iompair de
23% idir 2002 agus 2006, ó 4,473 cileatonna
ola-choibhéiseacha go 5,487 cileatonna ola-
choibhéiseacha. B’ionann figiúr 2006 agus
méadú 171% ar 1990. Úsáideann iompar
bóthair 63% den fhuinneamh seo. B’ionann na
hastuithe gáis cheaptha teasa ó iompar i 2005
agus 13.46 milliún tonna CO2-chóibhéiseacha,
nó méadú 15% ar leibhéil 2002 agus méadú
164% ar leibhéil 1990. Is é sprioc foriomlán
Kiótó d’Éirinn maidir le hastuithe gáis cheaptha
teasa ó gach earnáil ná, uasmhéid de 13% ar
leibhéil 1990 don tréimhse 2008-2012. Má
theipeann orainn an sprioc seo, a bhfuil
ceangal dlí ag gabháil leis, a aimsiú, beidh
iarmhairtí geilleagair agus comhshaoil ann dá
bharr.11

ATHBHREITHNIÚ BREISE AR
THREOCHTAÍ
Tugann an plé thuas le tuiscint, roinnt de na
fachtóirí a bhuntacaíonn leis an méadú fáis a
tháinig ar an éileamh ar thaisteal. Leanadh den
straoilleáil uirbeach, le mórfhás daonra
lasmuigh de chathracha le blianta beaga
anuas. Tá fás ar an bhfostaíocht, freisin, leis an
líon fostaithe méadaithe 17% go 2.11 milliún
sna 4 bliain go 2006. Bhí méadú mór ar an
éileamh ar thaisteal, le líon níos mó comaitéirí
ag taisteal achair níos faide ó bhaile chun oibre
ná a bhí roimhe seo. Tá roghanna an phobail
chomaitéireachta, atá ag meadú i gconaí,
criticiúil don Roinn seo.

Léiríonn Figiúr 1 an líon turas iarbhír ar obair
de réir modha, díorthaithe ó na Sonraí

7 An Phríomh-Oifig Staidrimh, Road Freight Transport Survey, ar fáil ag http://www.cso.ie.

8 An Phríomh-Oifig Staidrimh, Statistics of Port Traffic, ar fáil ag http://www.cso.ie.

9 An Phríomh-Oifig Staidrimh, Aviation Statistics agus Statistics of Port Traffic, ar fáil ag http://www.cso.ie.

10 An Phríomh-Oifig Staidrimh, Statistics of Port Traffic, ar fáil ag http://www.cso.ie.

11 Glacadh na staitisticí fuinnimh as “Sustainable Energy Ireland: Energy Balance Statistics” atá ar fáil ag
http://www.cso.ie/px/sei/database/sei/sei.asp. Glacadh na staitisticí astuithe as “Environmental Protection Agency:
Greenhouse Gas Inventory”, ar fáil ag <http://www.epa.ie/whatwedo/monitoring/climate/ghg/>



Daonáirimh uile ó 1981 i leith. Tá treocht an
líon carrthuras ó 1991 (méadú 144%) fíor-
shuntasach. Cé gur fhás an líon turas ar
mhodhanna eile, féachann a ráta fáis suarach i
gcomparáid le fás na gcarrthuras. 

Léirítear faisnéis faoin gcion módúil do na
Tréimhsí Daonáirimh céanna i bhFigiúr 2, ag
taispeáint arís treocht shoiléir chun
ceannasaíochta ag comaitéireacht
charrbhunaithe. Is fiú scrúdú níos
mionsonraithe a dhéanamh air seo.

An Roinn Iompair
Ráiteas Straitéise 2008- 2010

13

12 CSO Census of Population: Volume 12 – Travel go Work, School and College, An Phríomh-Oifig Staidrimh

13 CSO Census of Population: Volume 12 – Travel go Work, School and College, An Phríomh-Oifig Staidrimh

Léiríonn an tréimhse Daonáirimh is déanaí go
ndearnadh thart ar 280,000 turas breise ar
obair i 2006, i gcomparáid le bunlíne 2002.
Seasann roinnt figiúirí ceannlíne amach.
Rinneadh thart ar 225,000 nó 80% éigin turas
breise ag daoine a thiomáin gluaisteán, leoraí
nó veain. Ar an taobh eile dhe, ní raibh sna
turais rothaíochta breise ach thart ar 2,000 de
na turais bhreise a rinneadh, níos lú ná 1% de
líon iomlán na dturas tiománaí breise. Thairis
sin, tháinig laghdú iarbhír ar líon na dturas a
rinne daoine a bhí mar phaisinéirí i
ngluaisteáin ( thart ar 3%) sa tréimhse, nó
titim sna cleachtais charr-roinnte atá níos
inbhuanaithe.

Léiríonn Figiúr 3 thíos an méid a bheadh
romhainn dá leanfadh na treochtaí neamh-
inbhuanaithe comaitéireachta seo ag an ráta
céanna.

Tuarann an líne dearg an líon turas a
dhéanfaidh tiománaithe gluaisteáin nó veain,
agus tuarann an líne gorm an líon turas ar na
modhanna eile le chéile. Tá na toimhdí
bunúsacha a luaitear thíos cineál coimeádach i
gcomparáid leis na treochtaí úrnua. Ar na
toimhdí a bhuntacaíonn le Figiúr 3, tá:

Méadú leanúnach ar fhostaíocht ag ráta
1.5% sa bhliain go 2020 (i gcomparáid
le 3.8% sa bhliain don deich mbliain atá
caite). 

Aistriú leanúnach módúil go gluaisteáin
de 0.7% sa bhliain (i gcomparáid le
1.3% sa bhliain don deich mbliain atá
caite). 

Corpraíodh sna toimhdí oibre, freisin, an
t-aistriú tuartha go hiompar poiblí, tar éis
infheistíocht Iompar 21.

Má leanann na treochtaí reatha, tugann na
teilgin i bhFigiúr 3 le fios go mbeidh an-
mhéadú breise ar an líon feithiclí ar bhóithre na
hÉireann, agus go bhféadfadh, faoi 2020,
beagnach a thrí oiread daoine a bheith ag
tiomáint ar obair, thar mar a bhí i 1996.
Taispeánann scrúdú ar an tréimhse Daonáirimh
is úrnua, go bhfuil an méadú ar chion na
ndaoine a úsáideann an iarnród le dul ar obair
cealaithe cuid mhór ag laghdú ar an gcion a
roghnaíonn rothaíocht, siúl, taisteal ar bhus nó
a bheith mar charr-phaisinéirí. Ar bhonn
leanúint den treocht seo, tuarann Figiúr 3 nach
mbeidh aon ró-mhéadú ar líon na ndaoine a
thaistealóidh ar obair ar mhodhanna eile
seachas i ngluaisteáin.

Is cóir a athluadh go dtuarann na teilgin seo,
go bunúsach, leanúnachas sna treochtaí atá
ann anois. Mar sin féin, ní chuireann siad san
áireamh an clár leathan infheistíochta atá
pleanáilte cheana faoi Iompar 21. I
gcomhthéacs an ghá atá ann córas iompair
níos inbhuanaithe a fhorbairt d’Éirinn, is
tubaisteach an pictiúr a dhearann sé, dáiríre.

FÍS DO 2020
Tá an Roinn meáite ar threochtaí iompair na
hÉireann a chur ar chonair níos inbhuanaithe
feasta, fad a aithníonn sí réaltacht na ndúshlán
atá romhainn, agus tá glactha aici le fís
fhadtéarmach do 2020, a cheanglaíonn orainn
seo a aimsiú:

aistriú mór go hiompar poiblí, rothaíocht
agus siúlóid;

laghdú suntasach ar bhrú tráchta;

laghdú ar astuithe iompair;

feabhsú ar iomaíochas na hÉireann;
agus

claochlú ar fheasacht an phobail faoi na
hathruithe atá riachtanach.

Nuair a fhéachtar air i gcomhthéacs na
dtreochtaí thuasluaite, is léir go n-éileoidh an
fhís seo orainn déileáil le clár dúshlánach sna
blianta díreach romhainn. Chuige sin, foilseoidh
an Roinn i 2008, Plean Gníomhaíochta um
Thaisteal agus Iompar Inbhuanaithe, a
shainaithneoidh an tsraith ghníomhartha is cóir
a ghlacadh chun Éire a bhogadh i dtreo
inbhuaine níos fearr i gcúrsaí taistil agus
iompair. Cuimseoidh ullmhú an Phlean
Gníomhaíochta athbhreithniú bunúsach ar
straitéisí agus polasaithe iompair, lena chinntiú
go dtiocfaidh siad níos fearr lenár gcuspóir
deiridh, is é sin, an fhís nua do 2020 a aimsiú.
Aithníonn an Roinn gur gá, tar éis fhoilsiú an
Phlean Gníomhaíochta um Thaisteal agus

Iompar Inbhuanaithe, athchuairt a thabhairt
láithreach ar an Ráiteas seo, chun ár gCuspóirí
agus Straitéisí a athbhreithniú agus, más gá,
iad a nuashonrú.

EAGRÚCHÁN AGU SEACHADADH
Is gné thábhachtach í acmhainn eagrúcháin na
Roinne nuair atá ár gcomhshaol oibriúcháin
agus pleanáil straitéisí á mbreithniú againn.
Bunaíodh an Roinn ina cruth reatha i 2002, ag
nascadh le chéile gnéithe den Roinn Fiontair a
bhí ann cheana agus den Roinn Comhshaoil
agus Rialtais Áitiúil. I 2006, glacadh le
feidhmeanna nua agus leis an bhfoireann
bhainteach a bhí ag plé le hiompar agus
sábháilteacht mhara agus le truailliú
longbhunaithe. An bhliain chéanna aistríodh
bunús fheidhmeanna na Roinne faoi
shábháilteacht ar bhóithre chuig an nuaÚdarás
um Shábháilteacht ar Bhóithre, agus aistríodh
freagracht as sábháilteacht iarnróid chuig an
nua-Choimisiún um Shábháilteacht Iarnróid. I
2007 fuair an Roinn na feidhmeanna bóthair a
bhí fanta ón Roinn Comhshaoil, Oidhreachta
agus Rialtais Áitiúil. Go hachomair, bhí ar an
Roinn straitéisí a fhorbairt chun déileáil le
comhshaol seachtrach a bhí ag athrú go tapa
agus, ag an am céanna, bheith ag bainistiú an
mhórathraithe ar struchtúir inmheánacha agus
ar a foireann féin.

Tá sé fíor-thábhachtach go nglacfaimis ról
onnghníomhach nuair atá measúnú á
dhéanamh againn ar ár n-acmhainn
eagrúcháin, ag tógáil ar nirt agus ag oibriú trí
dhúshláin fhorbartha. Tá roghnaithe ag an
Roinn páirt a ghlacadh mar cheann den chéad
ghrúpa Ranna Rialtais a ghlacfadh páirt sa
Chlár Athbhreithnithe Eagrúcháin (ORP) a
thionscain Roinn an Taoisigh. Bunaíodh Grúpa
um Thionscadal Athbhreithnithe Eagrúcháin sa
Roinn agus tá an fhoireann gafa go forleathan
leis. Táthar ag súil go mbeidh ar ár gcumas, trí
rannpháirtíocht ghníomhach a ghlacadh sa
Chlár Athbhreithnithe Eagrúcháin, tosaíocht a
thabhairt do réimsí inar féidir feabhas a chur ar
ár n-acmhainn sheachadta.



SAINCHEISTEANNA
TRASGHEARRTHA
Ní féidir leis an Roinn beartas iompair a
fhorbairt ina haonar. Go minic, bíonn
impleachtaí suntasacha ag baint lenár straitéisí
do réimsí eile beartais phoiblí, mar shampla,
eisiamh sóisialta, an comhshaol, sláinte
phobail agus iomaíochas. Tá an Roinn
tiomanta a bheith ag dlúthoibriú i gcónaí le
Ranna eile agus le gníomhaireachtaí Stáit, lena
chinntiú go bhfuil ár straitéisí araon
comhsheasmhach, ár mbeartais ailínithe agus
ár bpleananna comhordaithe.

Oibreoidh an Roinn go leanúnach trí
Chomhairle na nAirí Thuaidh/Theas agus lenár
gcomhghleacaithe sna Ranna Rialtais i
dTuaisceart Éireann chun nascacht agus
sábháilteacht an chórais iompair a fheabhsú go
leanúnach ar oileán na hÉireann agus chun
deiseanna taistil agus iompair inbhuanaithe a
chothú ar fud an oileáin. Tabharfar tosaíocht,
freisin, do rannpháirtíocht i gComhairle Airí na
Breataine-na hÉireann.

Aithnímid go gcaifear an beartas forbartha a
chothú i gcomhshaol oscailte iniatach, agus
táimid tiomanta, mar sin, do chomhairliúchán
leanúnach leis an raon iomlán páirtithe
leasmhara, idir pháirtithe earnálacha agus eile.
Aithníonn an Roinn an ról ar leith atá ag
comhpháirtíocht shóisialta i rath geilleagrach
na tíre, agus leanfaidh sí dá plé leis na
Comhpháirtithe Sóisialta chun beartas iompair
a fhorbairt. Mar atá ráite in I dTreo 2016,
soláthróidh Fóram Comhpháirtíochta an
Iompair Phoiblí i gcónaí bealach tábhachtach
comhairliúcháin do na comhpháirtithe sóisialta
ar ábhair a bhaineann le hiompar poiblí.
Cuirfidh an Coiste um Rochtain ar Iompar
Poiblí, freisin, cion le comhpháirtíocht
shóisialta, trína ról suntasach comhairliúcháin
agus monatóireachta maidir le saincheisteanna
faoi rochtain ar iompar poiblí, agus go háirithe
forfheidhmiú plean earnálach na Roinne faoin
Acht um Míchumais, 2005 (Rochtain ar
Iompar do Chách).

COMHAIRLIÚCHÁN



CÚLRA AGUS PRÓISEAS
Ba í ár gcéad thosaíocht, agus an Ráiteas
Straitéise á dhréachtadh againn, a chinntiú go
gcuirfeadh sé creat straitéiseach ar fáil le
haghaidh sheachadadh an Chláir don Rialtas
agus ghealltanais eile an Rialtais don earnáil
iompair. Toisc go rabhamar feasach, freisin,
faoin ngá a bhí ann an raon is leithne tuairimí
is féidir a lorg, lainseálamar comhairliúchán
seachtrach i scríbhinn ar ár suíomh gréasáin
agus sna nuachtáin náisiúnta. Ina theanntasan,
bhí comhfhreagras againn le príomhpháirtithe
leasmhara, nó bhí cruinnithe againn leo.
Tionscnaíodh próiseas comhairliúcháin
inmheánaigh, freisin, le seimineáir faisnéise
don fhoireann agus léiriúcháin ón gCoiste
Comhpháirtíochta, ag Fóram na Bainistíochta
Sinsearaí agus ag an mBord Bainistíochta.14

Atreisíodh roinnt bun-shaincheisteanna
trasghearrtha ag ár gcruinnithe le Ranna
Rialtais eile, lena n-áirítear an gá atá ann go
gcuirfí feabhas ar chomhtháthú iompair agus ar
phleanáil úsáid na talún, agus go ndéileálfaí le
clár athrú na haeráide. Déileálann an Roinn
leis na saincheisteanna seo go háirithe i
gcomhar leis an Roinn Comhshaoil,
Oidhreachta agus Rialtais Áitiúil agus leis an
Roinn Fuinnimh, Cumarsáide agus Acmhainní
Nádúrtha. Tá socruithe curtha i bhfeidhm le
haghaidh cruinnithe rialta ag leibhéal na mBord
Bainistíochta leis an dá Roinn seo. Leanfaidh
plé gníomhach le Roinn an Taoisigh, an Roinn
Airgeadais agus Ranna Rialtais eile, le húdaráis
áitiúla agus le gníomhaireachtaí.

Léirigh leibhéal na bhfreagraí ar an bpróiseas
comhairliúcháin scríofa, an spéis fhorleathan
atá in oibríochtaí na Roinne. Fuarthas thar 90

aighneacht (liosta iomlán in Aguisín IV) a chuir
faisnéis ar fáil chun ábhar a fhorbairt don
Straitéis seo. Leagann na hailt thíos na téamaí
ginearálta amach a d’éirigh as an
gcomhairliúchán. Is féidir téacs iomlán na n-
aighneachtaí scríofa uile a fuarthas a bhreathnú
ar shuíomh gréasáin na Roinne.

SEACHADADH AN
BHONNEAGAIR IOMPAIR
Bhí seachadadh tráthúil Iompar 21 agus clár
infheistíochta eile i measc na bpríomh-
shaincheisteanna a ardaíodh i bhfreagraí ar an
bpróiseas comhairliúcháin. Dhearbhaigh roinnt
dréachtaí ó na hearnálacha gnó agus forbartha
tionscail nach ceart go mbeadh moill feasta ar
sheachadadh bonneagair de thoradh srianta
buiséid nó caipitil. Dhírigh na haighneachtaí
seo, freisin, ar an tábhacht a bhí le bonneagar
ardchaighdeáin chun infheistíocht isteach a
mhealladh. Chuimsigh na dréachtaí uile ó
Fhorfás agus Fiontar Éireann, GFT Éireann, an
Roinn Fiontair, Trádála agus Fostaíochta agus
roinnt údarás áitiúil agus réigiúnach, liostaí
mionsonraithe tionscadal a mholtar le haghaidh
tosaíochta. Tacaíodh le Conair Bóithre an
Atlantaigh, Conair Iarnród an Iarthair,
Cuarbhealach Lasmuigh Bhaile Átha Cliath
agus Seachród Thoir Bhaile Átha Cliath in an-
chuid aighneachtaí.

Dhírigh roinnt aighneachtaí ó údaráis áitiúla
agus réigiúnacha agus ó leasanna forbartha
tionscail ar an ngá atá le comhordú
idirghníomhaireachta, lena chinntiú go
rachaidh seachadadh chun cinn go tráthúil,

14 Féach Aguisín III le haghaidh liosta iomlán na n-eagraíochtaí agus na bhfóram  idirnáisiúnta a bhfuil an Roinn

agus mhol cuid acu meicníochtaí ag an
leibhéal áitiúil, réigiúnach nó náisiúnta chun
déileáil leis an saincheist. 

Chuir lucht leasa san Iarthar, go háirithe, béim
ar a riachtanaí a bhí sé tionscadail Iompar 21 a
chur chun cinn i réigiúin na Teorann, Lár Tíre
agus an Iarthair, agus mhol roinnt acu fócas
agus infheistíocht a aistriú ó na mórbhóithre
idirchathrach agus ó bhealaí gathacha eile go
tionscadail san iarthar, go háirithe na cinn a
nascann na geataí agus moil a ainmníodh sa
Straitéis Náisiúnta Spásúlachta.

D’ardaigh roinnt údarás áitiúil saincheisteanna
acmhainne i dtaca le forfheidhmiú chláir na
mbóithre, go háirithe na srianta ar sholáthar
foirne agus an gá atá ann déileáil le méaduithe
costais ar thalamh do thionscadail bhóthair.

Ardaíodh an polasaí maidir le measúnú
tionscadal i roinnt dréachtaí, le Feidhmeannas
na Seirbhísí Sláinte ag iarraidh go gcuirfí
tionchair shláinte san áireamh sa bheartas
iompair agus pleanála. Rinneadh tagairt,
freisin, don ghá atá ann na saincheisteanna
sóisialta agus comhshaoil a chomhtháthú in
anailísí costais/tairbhe.

FORBAIRT CHOTHROM
RÉIGIÚNACH AGUS AN
STRAITÉIS NÁISIÚNTA
SPÁSÚLACHTA
Thagair aighneachtaí éagsúla don ghá go
dtacódh an beartas iompair le forbairt chothrom
réigiúnach, agus don tábhacht bhainteach go
seachadfaí bonneagar iompair áitiúil agus
réigiúnach. Rinne na Ranna Comhshaoil,
Oidhreachta agus Rialtais Áitiúil, agus Fiontair,
Trádála agus Fostaíochta, gníomhaireachtaí

forbartha tionscail, agus údaráis áitiúla agus
réigiúnacha, béim a leagan ar an mbeartas
iompair a ailíniú leis an Straitéis Náisiúnta
Spásúlachta. Bhí an tábhacht a bhain le naisc
idir moil agus geataí, rud a luaitear sa Straitéis
Náisiúnta Spásúlachta, mar théama in an-
chuid aighneachtaí.

Dhearbhaigh roinnt údarás áitiúil agus
réigiúnach, Cónaidhm Thionscal na Tógála, an
Institiúid Chairte Loighistice agus Iompair, Nasc
Tuaithe na hÉireann, agus Seomraí Éireann, go
huile, go bhfuil tábhacht le bóithre tánaiste
náisiúnta, bóithre réigiúnacha agus bóithre
áitiúla, agus d’iarr an-chuid aighneachtaí go
gcuirfí breis maoinithe ar fáil do bhóithre áitiúla
agus go háirithe do bhóithre straitéiseacha
áitiúla. Luadh ról na n-aerfort réigiúnach i
mbuanú forbairt chothrom réigiúnach, i roinnt
aighneachtaí.

ROCHTAIN AR IOMPAR
Luaigh aighneachtaí ó údaráis áitiúla agus
Nasc Tuaithe na hÉireann a dtacaíocht do
leanúnachas agus forbairt bhreise ar Chlár
Iompair na Tuaithe. D’iarr aighneachtaí ó roinnt
údarás áitiúil agus ó Fheidhmeannas na
Seirbhísí Sláinte, freisin, go ndéanfaí anailís ar
riachtanais na bpobal atá leithlisithe, faoi
mhíbhuntáiste, nó eisiata go sóisialta, agus
d’iarr Feidhmeannas na Seirbhísí Sláinte go
bhfeabhsófaí an tiompar poiblí chuig na
lárionaid réigiúnacha sláinte sármhaitheasa.

D’iarr grúpaí míchumais go mbeadh maoiniú
agus gníomh rialaithe ann chun an rochtain ar
bhonneagar iompair phoiblí, ar bhus-sheirbhísí
príobháideacha agus ar thacsaithe a fheabhsú.

IOMPAR INBHUANAITHE AGUS
AISTRIÚ MÓDÚIL
Luadh an-tacaíocht do chóras iompair
inbhuanaithe. Thacaigh an-chuid aighneachtaí
le haistriú módúil go hiompar poiblí, rothaíocht
agus siúlóid, agus le bearta teicneolaíochta
agus eile a íoslaghdódh fothrom agus astuithe
iompair. Thagair an Roinn Comhshaoil,
Oidhreachta agus Rialtais Áitiúil agus
Comhairle Cathrach Bhaile Átha Cliath do
thábhacht na Straitéise Náisiúnta um Athrú
Aeráide.

Moladh, freisin, go spreagfaí modhanna
iompair a bheadh níos cairdiúla don
chomhshaol, go soláthrófaí áiseanna do rothair
agus go mbeadh bearta bainistithe éileamh
ann, agus luadh na himpleachtaí d’inbhuaine
na bpatrún forbartha in aighneachtaí éagsúla.
Cé gur thacaigh aighneachtaí éagsúla ón
earnáil eitlíochta le cothú bearta inbhuaine,
mhol siad, freisin, go ndéanfaí iarrachtaí a
chinntiú nach ndéanfadh forbairtí san AE agus
go hidirnáisiúnta dochar do nascacht agus
d’iomaíochas na hÉireann. D’áitigh Nasc
Tuaithe na hÉireann gur chóir go gcuirfí san
áireamh spleáchas na gcónaitheoirí tuaithe ar
charr-iompar.

ÚSÁID TALÚN AGUS
COMHTHÁTHÚ IOMPAIR
D’éiligh roinnt aighneachtaí comhtháthú breise
ar úsáid talún agus ar phleanáil iompair, le
roinnt acu ag moladh go sannfaí feidhmeanna
pleanála d’úsáid na talún i Mórcheantar Bhaile
Átha Cliath don Údarás Iompair atá beartaithe
do Bhaile Átha Cliath.

COMHTHÁTHÚ AGUS IOMPAR
POIBLÍ
Dhearbhaigh lucht leasa gnó agus forbartha
réigiúnaí, agus údaráis áitiúla agus réigiúnacha,
go bhfuil gá le tuilleadh comhtháthaithe agus
pleanála chomhordaithe i gcóras iompair na
tíre, go háirithe comhtháthú ghréasán an
iompair phoiblí, agus go mbeadh naisc iompair
dhromchla níos fearr ann chuig calafoirt agus
aerfoirt.

Aithníodh bunú Údarás Iompair Bhaile Átha
Cliath mar thosaíocht i roinnt aighneachtaí.
D’éiligh roinnt aighneachtaí go mbunófaí
údaráis dá shórt i gceantair eile.

Ardaíodh feabhsú na nasc iompair dromchla
chuig calafoirt agus aerfoirt, mar thosaíocht, in
aighneachtaí ón Roinn Fiontair, Trádála agus
Fostaíochta agus ó lucht leasa gnó agus
forbartha tionscail. Thacaigh roinnt
aighneachtaí, freisin, le naisc iompair
dhromchla níos fearr chuig aerfoirt réigiúnacha,
agus luaigh roinnt acu seo an tábhacht atá le
forbairt cothrom réigiúnach.

Moladh i roinnt aighneachtaí go mbeadh
soláthar níos fearr ann ó thaobh acmhainní
iompair, agus go mbeadh bearta tosaíochta ann
don iompar poiblí. D’ainmnigh roinnt na
mórlánaí bus mar shainbheart tosaíochta. I
roinnt aighneachtaí, luadh freisin an gá atá le
seirbhísí bus scoile níos fearr.

Chuir roinnt aighneachtaí béim ar úsáid na
nua-teicneolaíochta mar thaca do phleanáil
iompair agus do sheachadadh iompair phoiblí,
ag cur san áireamh ticéadú chomhtháite,
faisnéis réad-ama do phaisinéirí iompair phoiblí
agus ardchórais bhainistíochta tráchta.

D’éiligh roinnt aighneachtaí ó leasanna
tionscail, ceardchumainn, údaráis réigiúnacha
agus daoine príobháideacha go mbainfí
tuilleadh úsáid as lastiompar iarnróid.

SÁBHÁILTEACHT AR BHÓITHRE
Luadh feabhsú sábháilteachta ar bhóithre i
roinnt aighneachtaí. Mhol siad seo raon leathan
bearta a bhí ag teacht, tríd is tríd, leis an
gcumasc beartais reatha. Fuarthas aighneachtaí
mionsonraithe faoin ábhar seo ón AA, Biúró
Mótar-Árachais na hÉireann agus Cónaidhm
Árachais na hÉireann. D’athluaigh An Garda
Síochána a dtiomantas don obair
fhorfheidhmithe.

AN EARNÁIL MHUIRÍ
D’éiligh roinnt aighneachtaí go mbeadh
meicníochtaí comhairliúcháin ann do pháirtithe
leasmhara san earnáil iompair mhuirí uile nó i
gcalafoirt ar leith.

Thug na freagraí ó ghrúpaí tionscail tacaíocht
láidir d’infheistíocht bhreise sna calafoirt, agus
luaigh roinnt acu moltaí sonracha maidir le
hinfheistíocht chaipitil bhreise nó feabhsú
acmhainne. Rinne Seomraí Éireann agus
Cumann Easportálaithe na hÉireann moltaí,
freisin, maidir le struchtúir úinéireachta agus
rialachais do chalafoirt. D’ainmnigh roinnt
aighneachtaí infheistíocht leanúnach i gCalafort
Bhaile Átha Cliath mar thosaíocht láithreach,
agus d’éiligh daoine eile ráiteas polasaí maidir
le todhchaí Chalafort Bhaile Átha Cliath; agus
éilíodh, freisin, go mbeadh leoracmhainní ar fáil
do chalafoirt agus go bhfágfaí faoi úinéireacht
phoiblí iad.

Leag Bord Iascaigh Mhara agus Coimisinéirí
Soilse na hÉireann béim ar an ngá atá ann
scileanna agus cáilíochtaí mharaithe na
hÉireann a fhorbairt, agus mhol siad
sainbhearta ina thaobh seo. Luaigh na
Coimisinéirí, freisin, liosta mionsonraithe moltaí
faoin loingseoireacht mhara agus
saincheisteanna sábháilteachta. D’éiligh roinnt
aighneachtaí go mbunófaí Clár Mion-Soitheach.

D’iarr na húdaráis áitiúla, Cumann na
mBainisteoirí Cathrach agus Contae agus
Cónaidhm Oileáin na hÉireann go mbeadh
tuilleadh maoinithe ar fáil do chalafoirt agus do
chéanna.

EITLÍOCHT
Luaigh roinnt aighneachtaí a dtacaíocht do na
sainfhorbairtí atá molta d’Aerfort Bhaile Átha
Cliath, nó dhearbhaigh an tábhacht a bhí le
bonneagar ardchaighdeáin ansiúd. Cuireadh i
gcoinne tograí forbartha reatha ag an aerfort,
freisin, agus éilíodh go dtionscnófaí iomaíocht
ann. D’éiligh roinnt aighneachtaí go gcuirfí
aersheirbhís na Sionna-Heathrow ar fáil athuair,
nó bearta éagsúla eile a thacódh le hAerfort na
Sionna agus a d’fheabhsódh a nascacht.

Phléigh roinnt aighneachtaí go sonrach le
hathstruchtúrú Aerfoirt an Stáit, ach gan aon
chomhaontú ar leith eatarthu.

Luaigh líon mór aighneachtaí a dtacaíocht
d’aerfoirt réigiúnacha agus do mhaoiniú
leanúnach na n-áiseanna agus seirbhísí atá
acu. Rinneadh tagairt, freisin, in an-chuid
aighneachtaí do naisc bhóthair agus do
sheirbhísí iompair phoiblí chuig aerfoirt
réigiúnacha.

Leag roinnt aighneachtaí béim ar an ngá le
monatóireacht a dhéanamh ar chaibidlí an AE
agus idirnáisiúnta, agus leas na hÉireann a
chosaint, ag seachaint ró-rialaithe san am
céanna. Rinneadh sainmholtaí, freisin, maidir
le reachtaíocht reatha nó bheartaithe an AE,
agus comhaontuithe idirnáisiúnta.

Leag aighneacht mhionsonraithe ó Údarás
Eitlíochta na hÉireann moltaí amach thar raon
saincheisteanna eitlíochta, lena n-áirítear cothú
thionscal eitlíochta na hÉireann, oiliúint, agus
seirbhísí aerloingseoireachta.

STRUCHTÚIR RIALAITHE
Luadh bearta chun na struchtúir rialaithe a
réasúnú nó a fheabhsú, i roinnt aighneachtaí.
D’éiligh aighneachtaí ó leasanna gnó, ón Roinn
Fiontair, Trádála agus Fostaíochta agus ón
Údarás Iomaíochta, go dtabharfaí ardtosaíocht
d’iomaíocht agus d’íoslaghdú an ualaigh
rialaithe san earnáil phríobháideach. D’iarr an
Roinn Fiontair, Trádála agus Fostaíochta agus
an tÚdarás Iomaíochta go mbunófaí rialtóir
iompair náisiúnta amháin, agus mhol an



Coimisiún Sábháilteachta Iarnróid go scarfaí na
feidhmeanna faoi imscrúdú timpistí agus rialú
sábháilteachta ó chéile agus go scrúdófaí an
bhfuil sé indéanta imscrúdú timpistí ilmhódúla
a scarúint ó chomhlachtaí rialaithe
sábháilteachta. Mhol an Coimisiún um Rialú
Eitlíochta ráiteas ginearálta polasaí maidir le
prionsabail rialaithe, agus d’áitigh go láidir go
mbeadh cur chuige straitéiseach ann maidir le
húsáid ionstraim gheilleagracha chun críocha
comhshaoil, seachas bheith ag glacadh le
bearta ad hoc. Mhol aighneacht amháin go
mbeadh coimisiúin rialaithe de thriúr ann agus
próiseas achomhairc neamhspleách, chun an
chinnteoireacht rialaithe a fheabhsú.

Moladh go mbeadh margadh bus na gcathrach
mar thosaíocht den achóiriú rialúcháin, in
aighneachtaí ón Roinn Fiontair, Trádála agus
Fostaíochta, ón Údarás Iomaíochta, ó leasanna
gnó agus ón Institiúid Chairte Loighistice agus
Iompair. Mhol na haighneachtaí seo bearta
maidir le liobrálú forásach mhargadh bus
Bhaile Átha Cliath, ar thaobh amháin, go CIÉ a
choinneáil faoi úinéireacht phoiblí agus oibreoirí
príobháideacha a thabhairt isteach mar fho-
chonraitheoirí, ar an taobh eile.

CÁILÍOCHT UIRBEACH
Ardaíodh an tábhacht a bhaineann le tacaíocht
do chomhshaol ardchaighdeáin uirbeach nó
pobail, i roinnt freagraí, a mbunús ó údaráis
áitiúla agus réigiúnacha. Mhol cinn ar leith go
mbeadh cur chuige náisiúnta ann maidir le
lastiompar i gceantair uirbeacha; ar na
saincheisteanna eile a ardaíodh bhí áiseanna
do choisithe agus laghdú teorainneacha luais,
agus gearradh fothraim agus tráchta.

MIONSAMHLÚ SONRAÍ AGUS
IOMPAIR
D’éiligh aighneachtaí éagsúla go ndéanfaí
mionanailís agus réamhfhaisnéisiú, mar thaca
do bhearta polasaí. Iarradh go bhforbrófaí an
cumas náisiúnta chun tionchair na dtionscadal
iompair ar an gcomhshaol a mhionsamhlú.
D’iarr aighneachtai éagsúla, freisin, go ndéanfaí
soláthar d’acmhainn mhionsamhlaithe iompair
lasmuigh de Bhaile Átha Cliath.

CUR CHUIGE MAIDIR LE RÁITEAS
STRAITÉISE A FHORBAIRT
D’iarr roinnt dréachtaí go mbeadh nasc
follasach idir Ráiteas Straitéise na Roinne agus
cáipéisí éagsúla beartais náisiúnta; luadh an
Straitéis Náisiúnta Spásúlachta i roinnt freagraí
agus thagair cinn éagsúla don Straitéis
Náisiúnta um Athrú Aeráide nó Straitéis an AE
um Fhorbairt Inbhuanaithe. Mhol an Roinn
Fiontair, Trádála agus Fostaíochta go mbeadh
an t-iomaíochas mar phríomhfhócas ag an
Roinn agus ag a gníomhaireachtaí, de réir mar
a fhorbróimid straitéisí. Moladh go mbeadh
gealltanas sa Straitéis nach mbronnfar
conarthaí ach ar thairiscinteoirí a chloíonn leis
na coinníollacha fostaíochta seanbhunaithe.

Dhearbhaigh roinnt aighneachtaí an tábhacht a
bhí le saintáscairí intomhaiste feidhmíochta a
bheith sa Ráiteas Straitéise, agus mhol siad
amlínte a bheith ann do thosú agus chríochnú
na saintionscadal mór. D’iarr dréachtaí ó údarás
réigiúnach amháin agus ó thionól réigiúnach
amháin, go mbeadh táscairí feidhmíochta
réigiúnaithe, seachas earnálacha san áireamh.

FREAGAIRT AR
CHOMHAIRLIÚCHÁN
Tá an Roinn buíoch as an am agus dua a ghlac
daoine agus eagraíochtaí le haighneachtaí a
dhéanamh agus as saibhreas an ábhair a
fuarthas uathu. Scaipeadh na haighneachtaí a
fuarthas ar na Rannáin ábhartha sa Roinn,
agus ba mhór an chabhair iad sa díospóireacht
ónar forbraíodh an Ráiteas Straitéise seo.

Is cóir a dhearbhú nár bhain ábharthacht
láithreach le roinnt de na saincheisteanna a
ardaíodh, go háirithe ráitis tacaíochta do
thionscadail iompair phoiblí agus do
thionscadail bóthair áirithe, nó do liostaí
tosaíochta le haghaidh tionscadail dá sórt. Ós
rud é gur creat pleanála straitéiseach
ardleibhéil é an Ráiteas Straitéise le haghaidh
bainistiú chláir na Roinne, seachas plean
infheistíochta, ní bheadh sé cuí liostaí dá shórt
a thabhairt anseo. Tá geallúintí reatha an
Rialtais faoi shaintionscadail le fáil i ndoiciméid
ar nós an Chláir don Rialtas, I dTreo 2016,
Iompar 21, agus an Plean Forbartha Náisiúnta,
agus breithneofar na hionchuir a fuarthas
maidir le tosaíochtaí tionscadail i gcomhthéacs
aon athbhreithnithe ar na doiciméid nó liostaí
sin. Is próiseas leanúnach é measúnú agus
athbhreithniú beartais sa Roinn, agus aon
ionchuir ábhartha a fhaightear faoin
gcomhairliúchán seo, scrúdófar iad mar chuid
d’athbhreithnithe dá shórt.

CAIBIDIL 3:

INBHUAINE AGUS COMHTHÁTHÚ



CÚLRA
An gá go ndéileálfaí le hinbhuaine i gcóras
taistil agus iompair na tíre, tugtar aitheantas dó
i ngealltanas an Rialtais go mbeidh córas
inbhuanaithe iompair i bhfeidhm faoin mbliain
2020. Ní mór d’iompar inbhuanaithe
cothromaíocht a chruthú idir riachtanais
éagsúla mar an ngeilleagar, cáilíocht na beatha
agus an comhshaol.

Mar a luadh cheana inár n-anailís ar an
gcomhshaol oibriúcháin, níl na treochtaí taistil
agus iompair in Éirinn ag dul i dtreo an
inbhuanaithe faoi láthair, ach tá táscairí ann a
deir go bhfuil an sraoilleáil uirbeach agus an
chomaitéireacht mhéadaithe fhad-achair ag
leanúint leo. Tá na leibhéil brú tráchta agus
astuithe iompair ag méadú i gcónaí.

Ceapadh Iompar 21 go follasach mar thaca
d’forfheidhmiú na Straitéise Náisiúnta
Spásúlachta. Aithnímid, áfach, gur gá ailíniú an
iompair le beartais úsáid talún a neartú a
thuilleadh. Neartófar an gaol idir an Roinn agus
na húdaráis áitiúla maidir le húsáid talún agus
pleanáil iompair. Go háirithe, oibreoimid leis an
Roinn Comhshaoil, Oidhreachta agus Rialtais
Áitiúil lena chinntiú go bhfeidhmeofar na
geallúintí atá sa Chlár don Rialtas maidir le
húsáid talún chomhtháite agus straitéisí
iompair le haghaidh geataí agus moil na
Straitéise Náisiúnta Spásúlachta. I Mórcheantar
Bhaile Átha Cliath brostóimid bunú Údarás
Iompair Bhaile Átha Cliath agus, go dtí go

mbunófar é, leanfaimid ag obair le hOifig
Iompair Bhaile Átha Cliath agus ag tacú léi ina
ról pleanála agus comhordaithe. Sainaithníonn
Iompar 21 cheana féin an gá atá ann
comhtháthú na modhanna éagsúla iompair a
neartú.

Tá an Roinn, agus an Ráiteas Staitéise seo á
scríobh, ag forbairt doiciméid chomhairliúcháin
phoiblí dár teideal “Fís 2020, Taisteal agus
Iompar Inbhuanaithe”, agus foilseofar Plean
Gníomhaíochta um Thaisteal agus Iompar
Inbhuanaithe níos moille i 2008. Cruthóidh an
plean seo creat chun teacht ar inbhuaine sa
tréimhse go 2020, agus cuimseoidh sé cur
chuige na Roinne chun leanúint le beartais na
hearnála iompair atá leagtha amach sa Straitéis
Náisiúnta um Athrú Aeráide. Is cosúil go
mbeidh cuid mhaith nuála i gceist sa chur
chuige maidir le beartas iompair agus, dá réir, i
gcur chuige straitéiseach na Roinne.

Cuimsíonn an chaibidil seo, freisin, na
céimeanna atá beartaithe againn a ghlacadh,
lena chinntiú go mbeidh cur chuige comhtháite
ar fud na Roinne maidir le pleanáil agus
bainistiú infheistíochta, athchóiriú rialúcháin,
agus rialachas corparáideach ár
ngníomhaireachtaí. Ar deireadh, leagann sé
amach an cur chuige straitéiseach a bheidh
againn, maidir le rannpháirtíocht i bhforbairt
agus i gcomhordú beartais iompair, ag
Comhairle na nAirí Thuaidh-Theas, Comhairle
na Breataine-na hÉireann, san Aontas Eorpach
agus sa chomhthéacs forleathan idirnáisiúnta.

CAIBIDIL 3:

INBHUAINE AGUS COMHTHÁTHÚ

STRAITÉISÍ 
Cinntigh go gcuirfidh na beartais
iompair, anois agus feasta, le fás
geilleagrach, comhtháthú sóisialta agus
cosaint chomhshaoil.

Cothaigh úsáid mhéadaithe na
modhanna iompair inbhuanaithe
(siúlóid, rothaíocht agus iompar poiblí).

Cothaigh bearta a laghdaíonn an gá le
taisteal.

Oibrigh go héifeachtach le Ranna
ábhartha eile, údaráis áitiúla agus
gníomhaireachtaí, lena n-áirítear Údarás
Iompair Bhaile Átha Cliath arna bhunú,
lena chinntiú go bhforbrófar agus go
bhfeidhmeofar straitéisí comhlánacha
chun forbairt inbhuanaithe a chur chun
cinn.

PRÍOMHTHÁSCAIRÍ
FEIDHMÍOCHTA

An Plean Gníomhaíochta um Thaisteal
agus Iompar Inbhuanaithe foilsithe i
2008.

5% de chumasc bithbhreosla in úsáid i
bhflít busanna CIÉ i 2008; 30% de
chumasc bithbhreosla i ngach bus nua a
ceannaíodh do fhlíteanna CIÉ ó 2008.

Sraith gníomhartha (lena n-áirítear na
gealltanais, fágtha agus amuigh, sa
Straitéis Náisiúnta um Athrú Aeráide)
faoin bPlean Gníomhaíochta um
Thaisteal agus Iompar Inbhuanaithe
curtha i bhfeidhm, lena náirítear

mionsamhlú leanúnach chun inbhuaine
a thomhas i dtreochtaí iompair.

Méadú ar mhodhanna inbhuanaithe
iompair sa ghearrthéarma, dírithe ar
athruithe ar an gcion módúil san
fhadtéarma.

Laghdú sa ráta fáis ar an éileamh ar
thaisteal neamh-inbhuanaithe.

Straitéisí comhlánacha a bhuntacóidh le
forbairt inbhuanaithe, á bhfeidhmiú go
rathúil ag Ranna Rialtais, údaráis áitiúla
agus gníomhaireachtaí.

STRAITÉISÍ
Oibrigh le Ranna eile, údaráis áitiúla, ár
ngníomhaireachtaí agus comhlachtaí
poiblí eile, lena n-áirítear Údarás Iompair
Bhaile Átha Cliath arna bhunú, chun
beartais iompair, spásúlachta agus úsáid
na talún a chomhtháthú níos fearr.

Comhoibrigh leis an Roinn Comhshaoil,
Oidhreachta agus Rialtais Áitiúil lena
chinntiú go n-ullmhaíonn na húdaráis
áitiúla ábhartha straitéisí comhtháite
maidir le húsáid talún agus iompair do
na geataí agus moil atá fanta den
Straitéis Náisiúnta Spásúlachta.

Cinntigh go ndéanfaidh na húdaráis
áitiúla ábhartha staidéir féidearthachta
faoi iarnród éadrom agus luathiompar
bus i gCorcaigh, Gaillimh, Port Láirge
agus Luimneach, mar chuid d’fhorbairt
nó d’athbhreithniú ar úsáid chomhtháite
talún agus ar straitéisí iompair do na
réigiúin i gceist.

Beartais iompair, spásúlachta agus úsáid
na talún a ailíniú. (Freagraíonn do SAL
Comhtháthaithe agus Inbhuaine)

CUSPÓIR
PLEANÁIL SPÁSÚLACHTA AGUS
ÚSÁID NA TALÚN

A chinntiú go mbeidh na treochtaí taistil
agus iompair inbhuanaithe. (Freagraíonn
do SAL (spriocanna ardleibhéil)
Comhtháthaithe & Inbhuaine)

CUSPÓIR INBHUAINE



An Roinn Iompair
Ráiteas Straitéise 2008- 2010

28

Tacaigh le hullmhú nuastraitéis
fadtéarma comhtháite d’iompar i
Mórcheantar Bhaile Átha Cliath, mar
chomharba ar Ardán um Athrú.

PRÍOMHTHÁSCAIRÍ
FEIDHMÍOCHTA

Beartais iompair, spásúlachta agus úsáid
talún atá ailínithe níos fearr.

Straitéisí comhtháite faoi úsáid talún
agus iompair curtha i gcrích do gheataí
agus moil eile na Straitéise Náisiúnta
Spásúlachta 2010.

Staidéir faoi iarnróid éadroma agus
luathiompar bus curtha i gcrích faoi
dheireadh 2009.

Nuastraitéis chomhtháite fhadtéarma
iompair curtha i gcrích do Mhórcheantar
Bhaile Átha Cliath faoi dheireadh 2009.

STRAITÉISÍ
Bunaigh Údarás Iompair Bhaile Átha
Cliath leis an gcumhacht chun córas
éifeachtach, cumasach, soiléir agus
comhtháite d’iompair dhromchla a
sheachadadh i Mórcheantar Bhaile Átha
Cliath.

Seachaid córas ticéadaithe an chárta
chliste chomhtháite do Mhórcheantar
Bhaile Átha Cliath.

Seachaid córas faisnéise réad-ama
comhtháite do phaisinéirí iompair phoiblí
i Mhórcheantar Bhaile Átha Cliath.

Cinntigh go bhfuil naisc optamacha
idirmhódúla ann chuig aerfoirt agus
calafoirt thráchtála.

Cothaigh córais iompair chliste.

PRÍOMHTHÁSCAIRÍ
FEIDHMÍOCHTA

Údarás Iompair Bhaile Átha Cliath atá
bunaithe go dlíthiúil agus ag feidhmiú.

Ticéidí comhtháite an chárta chliste in
úsáid ar Luas, Mortons, Bus Átha Cliath,
Bus Éireann agus Iarnród Éireann i
Mórcheantar Bhaile Átha Cliath faoi
dheireadh 2009. 

Faisnéis réad-ama comhtháite do
phaisinéirí iompair ar fáil i Mórcheantar
Bhaile Átha Cliath tar éis bhunú Údarás
Iompair Bhaile Átha Cliath. 

Éifeachtacht idirmhódúil an tslabhra
iompair, go háirithe i gcomhthéacs naisc
rochtana dhromchla chuig calafoirt agus
aerfoirt.

Roinnt feidhmeanna an Chórais Iompair
Chliste in úsáid ar chórais iompair.

STRAITÉISÍ
Déan athbhreithniú ar Iompar do Chách,
Plean Earnála reatha na Roinne faoin
Acht um Míchumas 2005.

Leanúint ag forbairt córais iompair
inrochtana. (Freagraíonn do SAL
Comhtháthaithe agus Inbhuaine)

CUSPÓIR INROCHTAINEACHT

Córas iompair níos comhtháite a fhorbairt
i dtreo go gcomhlánóidh na modhanna
éagsúla iompair a chéile trí idirfhásáil níos
fearr ar bhonneagar, seirbhísí faisnéise
agus córas íocaíochta. (Freagraíonn do
SAL Comhtháthaithe agus Inbhuaine)

CUSPÓIR COMHTHÁTHÚ NÍOS FEARR

Ar feitheamh chríochnú an
athbhreithnithe thuas, forfheidhmigh an
Plean Earnála reatha.

PRÍOMHTHÁSCAIRÍ
FEIDHMÍOCHTA

Forfheidhmiú na spriocanna rochtana i
bPlean Earnála na Roinne faoin Acht um
Míchumas, 2005.

Athbhreithniú ar Phlean Earnála na
Roinne faoin Acht um Míchumas, 2005,
foilsithe faoi thús 2010.

STRAITÉIS
Ullmhaigh nuachreat fadtéarma
d’infheistíocht chaipitiúil, mar
chomharba ar Iompar 21 (2006-2015).

PRÍOMHTHÁSCAIRE
FEIDHMÍOCHTA

Nuachreat infheistíochta caipitil curtha i
gcrích i 2011.

STRAITÉISÍ
Forfheidhmigh straitéis faisnéise agus
cumarsáide, a úsáideann cuímheáin
éagsúla chun eolas a thabhairt do
pháirtithe leasmhara agus don
mhórphobal faoi Iompar 21, a
aidhmeanna, tionscadail agus cláir, agus
faoin dul chun cinn atá déanta.

Coinnigh agus forbair suíomh gréasáin
Iompar 21, mar phríomhphointe
faisnéise don phobal agus d’úsáideoirí
faoi chlár Iompar 21.

Tabhair tuairisc don Rialtas agus don
Oireachtas faoin dul chun cinn.

PRÍOMHTHÁSCAIRÍ
FEIDHMÍOCHTA

Eolas forleathan ag an bpobal faoi
Iompar 21 agus a luach tuigthe acu.

Muinín an phobail i riarachán
éifeachtach an chláir agus an bhuiséid.

Tuiscint agus glacadh an phobail leis an
gcur isteach, de thoradh na tógála.

A chinntiú go bhfuil eolas forleathan ann
faoi Iompar 21, a aidhmeanna, moltaí,
agus dul chun cinn. (Freagraíonn do SAL
Infheistíochta)

CUSPÓIR FAISNÉIS FAOI IOMPAR 21 

Creat fadtéarma infheistíochta a sholáthar
d’fhorbairt córais iompair chomhtháite.
(Freagraíonn do SAL Comhtháthaithe
agus Inbhuaine, Infheistíochta)

CUSPÓIR
PLEANÁIL CHOMHTHÁITE
INFHEISTÍOCHTA

STRAITÉISÍ
Cothaigh, maoirsigh, déan monatóireacht
ar agus tacaigh le, seachadadh
cumasach, costas-éifeachtach Iompar
21, trí na gníomhaireachtaí ábhartha.

Cinntigh go seachadtar infheistíocht de
réir Treoirlínte Measúnaithe agus
Bainistíochta Caipitil na Roinne
Airgeadais (2005) agus na dTáscairí um
Luach ar Airgead (2005).

Feabhsaigh an comhchreat measúnaithe
a úsáidtear do gach tionscadal Iompar
21, chun comhsheasmhacht
mheasúnaithe agus faofa a chinntiú,
agus fachtóirí comhshaoil a chur san
áireamh.

Cinntigh go bhfeidhmítear an dea-
chleachtas i seachadadh infheistíocht
Iompar 21.

Reáchtáil clár rollach iniúchtaí ar
thionscadail agus chláir, chun measúnú
a dhéanamh ar chomhlíonadh treoirlínte
ábhartha agus ar sheachadadh
éifeachtach na dtionscadal agus clár in
Iompar 21.

Bainistigh clabhsúr foirmeálta Chlár
Oibriúcháin an Bhonneagair
Gheilleagraigh agus Shóisialta.

PRÍOMHTHÁSCAIRÍ
FEIDHMÍOCHTA

Seachadadh tionscadail Iompar 21 in
am agus laistigh de bhuiséad.

Tuairiscí dearfacha ó iniúchóirí maidir le
comhlíonadh na dtreoirlínte ábhartha
agus seachadadh éifeachtach na
dtionscadal. 

Dea-chleachtas an tionscail, mar a
aithnítear iad trí mheicníochtaí iniúchta
agus athbhreithnithe tionscadal, a bheith
scaipthe ar na gníomhaireachtaí
ábhartha forfheidhmithe, agus iad
forfheidhmithe acusan.

Coiste um Chuntais Phoiblí an Ard-
Reachtaire Cuntas agus Ciste, agus
cuíchomhlachtaí eile, a bheith sásta go
bhfuil Iompar 21 á sheachadadh ar
bhealach cumasach éifeachtach.

Íostarraingt rathúil cúnaimh ó Chiste
Forbartha Réigiúnach na hEorpa do
Chlár Oibriúcháin an Bhonneagair
Gheilleagraigh agus Shóisialta.

STRAITÉIS
Pléigh leis an gComhairle Airí
Thuaidh/Theas agus le Comhairle na
Breataine-na hÉireann.

PRÍOMHTHÁSCAIRÍ
FEIDHMÍOCHTA

Gníomhartha a éiríonn as cruinnithe
Chomhairle na nAirí Thuaidh/Theas
forfheidhmithe go tráthúil

Clár oibre comhaontaithe faoi chreat
Chomhairle na Breataine-na hÉireann
forfheidhmithe go tráthúil.

Comhordú éifeachtach Thuaidh/Theas a
chinntiú agus comhoibriú na Breataine-na
hÉireann a fheabhsú. (Freagraíonn do
SAL Comhtháthaithe & Inbhuaine,
Seachadta)

CUSPÓIR
COMHORDÚ THUAIDH/THEAS
AGUS NA BREATAINE-NA HÉIREANN

A chinntiú go seachadtar infheistíocht
Iompar 21 go cumasach, costas-
éifeachtach, ag baint úsáid as dea-
chleachtas an tionscail agus ag tabhairt
luach ar airgead, agus críoch rathúil a
chur le Clár Oibriúcháin an Bhonneagair
Gheilleagraigh agus Shóisialta a fuair
cúnamh ó Chiste Forbartha Réigiúnach
Eorpach an AE. (Freagraíonn do SAL
Infheistíochta)

CUSPÓIR
MONATÓIREACHT AR
INFHEISTÍOCHT

STRAITÉISÍ
Cinntigh go bhfuil cur chuige soiléir
éifeachtach ann i leith bheartas an AE
agus saincheisteanna a bhfuil tionchar
acu ar bheartas iompair.

Forchéimnigh trasuíomh reachtaíocht an
AE go dlí na hÉireann.

Léirigh staid na hÉireann go
héifeachtach ag na cuífhóraim
idirnáisiúnta15 agus forfheidhmigh na
coinbhinsiúin ábhartha idirnáisiúnta go
tráthúil.

PRÍOMHTHÁSCAIRÍ
FEIDHMÍOCHTA

An méid a chuirtear moltaí, tionscnaimh
agus cúraimí na hÉireann san áireamh i
gcaibidlí an AE.

Trasuíomh reachtaíocht an AE go dlí na
hÉireann seachadta in am.

Easpa gearán nó cúirtbhreithiúnas
rathúil in aghaidh an Aire, de bharr
neamh-chomhlíonadh nó neamh-
thrasuíomh dhlí an AE.

Seasamh na hÉireann léirithe in
ionstraim idirnáisiúnta agus i spriocanna
a leagann eagraíochtaí idirnáisiúnta
amach.

STRAITÉISÍ
Soláthraigh sainordú soiléir do gach
ceann dár ngníomhaireachtaí Stáit agus
déan monatóireacht ar a bhfeidhmíocht.

Cinntigh go gcomhlíonann na
gníomhaireachtaí Cód Cleachtais an
Rialtais.

Cinntigh go mbíonn plé struchtúrtha
rialta ann ag cuíleibhéal le gach
gníomhaireacht, d’fhonn feidhmíocht a
athbhreithniú agus a chinntiú go bhfuil
cuspóirí na Roinne á n-aimsiú.

PRÍOMHTHÁSCAIRÍ
FEIDHMÍOCHTA

Sainorduithe na ngníomhaireachtaí Stáit,
nuashonraithe mar is gá.

Forfheidhmiú an Chóid Chleachtais le
haghaidh Rialachas na gComhlachtaí
Stáit, a bheith lántuairiscthe.

Socruithe tuairiscíochta á ndéanamh i
2008 do gach gníomhaireacht Stáit,
lena n-áirítear cruinnithe struchtúrtha
gach bliain nó gach sé mí, chun plé le
sainordú, plean gnó agus feidhmíocht.

Rialachas éifeachtach a sholáthar dár
ngníomhaireachtaí Stáit. (Freagraíonn do
SAL Rialachais & Athchóirithe)

CUSPÓIR RIALACHAS CORPARÁIDEACH

A chinntiú go bhfuil Éire suite i gceart
chun tionchar a bheith aici ar fhorbairtí
idirnáisiúnta, go háirithe i gcomhthéacs
an AE. (Freagraíonn do SAL
Comhtháthaithe & Inbhuaine, Seachadta)

CUSPÓIR
CAIDREAMH AN AE AGUS
IDIRNÁISIÚNTA

15 Féach an ghluais in Aguisín V le haghaidh chiall na dtéarmaí seo. 

STRAITÉISÍ
Coinnigh na struchtúir rialaithe agus an
rialú faoi athbhreithniú i gcónaí.

Déan anailísí ar thionchar rialaithe nuair
a éilíonn polasaí rialtais sin. 

Glac páirt go honnghníomhach sa
Ghrúpa Idir-Rannach a bhfuil cúram air
breithniú ar ábhair eile a bhaineann leis
an gcomhshaol rialaithe geilleagair.

PRÍOMHTHÁSCAIRÍ
FEIDHMÍOCHTA

Athbhreithniú agus leasú déanta mar ba
ghá ar na struchtúir rialaithe agus ar an
rialú.

Anailís ar thionchar rialaithe déanta i
ngach cás ábhartha.

Rannpháirt éifeachtach glactha ag an
Roinn sa Ghrúpa Idir-Rannach um Rialú
Geilleagrach.

STRAITÉISÍ
Uasmhéadaigh luach na sonraí agus na
faisnéise atá ann trí thaighde agus
anailísiú, agus comhoibrigh le Ranna
eile agus le gníomhaireachtaí chun breis
forbartha a dhéanamh ar shonraí agus
staitisticí a bhaineann le hiompar.

Má tá bearna sonraí/faisnéise ann,
oibrigh chun foinsí nua sonraí a fhorbairt
chun na bearnaí a líonadh, lena n-
áirítear suirbhé a fhorbairt faoi iompar,
thaisteal agus shoghluaisteacht náisiúnta

PRÍOMHTHÁSCAIRÍ
FEIDHMÍOCHTA

Forbairt táscairí staitisticiúla mar bhonn
eolais don bheartas iompair, agus chun
monatóireacht a dhéanamh air.

Suirbhé faoi iompar, thaisteal agus
shoghluaisteacht náisiúnta i bhfeidhm.

Sonraí agus staitisticí a fhorbairt, de réir
Straitéis Sonraí agus Staitisticí na Roinne,
mar acmhainn d’fhorbairt agus
d’athbhreithniú polasaí iompair fhianaise-
bhunaithe. (Freagraíonn do SAL
Seachadta)

CUSPÓIR SONRAÍ & STAITISTICÍ

Athchóiriú rialaithe a fhorfheidhmiú.
(Freagraíonn do SAL Rialachas &
Athchóiriú)

CUSPÓIR ATHCHÓIRIÚ RIALAITHE

CAIBIDIL 4:

IOMPAR POIBLÍ



CAIBIDIL 4:

IOMPAR POIBLÍ

CÚLRA
Tá tábhacht chriticiúil le córas iompair phoiblí
dea-fheidhmithe chun riachtanais iompair na
tíre a fhreastal, agus chun droch-thionchar
imeachtaí iompair ar an gcomhshaol a
íoslaghdú. Éilíonn an leibhéil fáis faoi
úinéireachta gluaisteán agus an brú tráchta
méadaithe, go gcuirfí dlús le hiarrachtaí chun
tarraingteacht agus úsáid an iompair phoiblí a
mhéadú, mar shlí, go háirithe sna mórcheantair
uirbeacha, chun spleáchas ar ghluaisteáin a
laghdú. Tá tábhacht ar leith le hiompar poiblí,
freisin, chun freastal ar riachtanais daoine nach
bhfuil rochtain acu ar iompar príobháideach. Is
é an príomhchuspóir a bheidh ag an earnáil
iompair phoiblí sa tréimhse 2008-2010, mar
sin, an líon optamach daoine a spreagadh le
seirbhísí iompair phoiblí a úsáid. Leanfaimid ag
seachadadh iompar poiblí feabhsaithe trí
acmhainn bonneagair agus seirbhísí an iompair
phoiblí a mhéadú agus a gcáilíocht a fheabhsú,
chun freastal ar riachtanais iompair reatha agus
ionchais na hÉireann. Cothóimid breisúsáid an
iompair phoiblí, trí é a dhéanamh níos
tarraingtí mar rogha ná an gluaisteán
príobháideach. Leanfaimid á dhéanamh sin ar
shlí a thacóidh le forbairt bhreise ar chóras
náisiúnta iompair comhtháite.

Ag tógáil ar infheistíocht bhreise san iompar
poiblí faoin bPlean Forbartha Náisiúnta 2000-
2006, cuireann Iompar 21 mórmhéadú eile ar
fáil, le thart ar 16 billiún infheistíochta
beartaithe don iompar poiblí sa tréimhse go
2015. Déanfaidh infheistíocht faoi Iompar 21:

an gréasán iarnróid náisiúnta a iomlánú
agus feabhsuithe móra a chur ar
sheirbhísí;

an córas iompair phoiblí i Mórcheantar
Bhaile Átha Cliath a fheabhsú, ag dúblú,
beagnach, an líon paisinéirí a
iompraítear gach bliain go 375 milliún i
2016;

seirbhísí iompair phoiblí réigiúnacha a
fheabhsú;

rochtain daoine faoi mhíbhuntáiste ar
sheirbhísí iompair phoiblí a mhéadú.

Rachaidh forbairt leanúnach ar Chlár Iompair
na Tuaithe lámh ar láimh le hinfheistíocht
Iompar 21.

Seachadfar an infheistíocht go háirithe trí
chuideachtaí oibriúcháin CIÉ (Bus Éireann, Bus
Átha Cliath agus Iarnród Éireann) agus trí
Ghníomhaireacht Sholáthair na nIarnród.
Déanfaidh na húdaráis áitiúla cion
tábhachtach, freisin, trína bhfreagracht as
infheistíocht i mbainistíocht tráchta (go háirithe
tosaíocht bhus, agus áiseanna coisíochta agus
rothaíochta) agus trí bheartais úsáid talún
thacúla a fheidhmiú. 

Tá sé tábhachtach go dtéann athrú rialaithe leis
an infheistíocht shuntasach atá á déanamh san
iompar poiblí in Éirinn, chun léiriú a thabhairt
ar fhorbairtí atá ag tarlú i mbeartas rialaithe ag
an leibhéal inmheánach agus leibhéal an AE.

Maoirsíonn Coimisiún Sábháilteachta
neamhspleách na nIarnród an rialú ar
shábháilteacht na n-iarnród, agus laistigh de tá
Aonad Imscrúdaithe atá neamhspleách go
feidhmiúil agus freagrach as timpistí a
imscrúdú. Tá na creata rialaithe a rialaíonn
beartas sábháilteachta na n-iarnród agus
margadh na niarnród á nuashonrú faoi láthair,
de réir na bhforbairtí ag leibhéal an AE, agus tá
margadh na dtacsaithe á rialú ag an
gCoimisiún um Rialú Tacsaithe faoin Acht um
Rialú Tacsaithe 2003. 

Riarann an tAcht Iompair ar Bhóithre 1932
agus Acht Iompair 1958 rialú na seirbhísí bus
agus is fada ó aithníodh gur gá an creat
rialaithe a bunaíodh faoin gcorpas
reachtaíochta seo a leasú, mar léiriú ar na
prionsabail rialaithe nua-aimseartha. Tá seo

amhlaidh ach go háirithe, i bhfianaise
Rialachán 1370/2007 an AE, ar glacadh leis le
déanaí, maidir le seirbhísí iompair phoiblí agus
bronnadh conarthaí seirbhísí poiblí.

STRAITÉISÍ
Soláthraigh an creat beartais,
reachtaíochta, institiúideach agus
maoinithe chun clár tosaíocht
infheistíochta a fhorfheidhmiú i leith
iompair phoiblí.

Déan monatóireacht ar, agus tabhairt
tacaíocht do, sheachadadh na gclár
infheistíochta d’iompar poiblí ag Iarnród
Éireann, Bus Éireann, Bus Átha Cliath,
Gníomhaireacht Sholáthair na nIarnród
agus gníomhaireachtaí eile Stáit, d’fhonn
éifeachtacht optamach agus seachadadh
tráthúil a bhaint amach.

Cothaigh cuí-úsáid foinsí infheistíochta
neamh-Státchiste, lena n-áirítear
comhpháirtíochtaí poiblí príobháideacha
agus tobhaigh agus síntiúis forbartha,
chun tacú leis an gclár infheistíochta.

Soláthraigh leorthacaíocht do thosaíocht
bhus, bainistiú tráchta agus bearta
bainistithe éileamh.

Tacaigh le forbairt leanúnach an Chláir
Iompair Thuaithe.

Soláthraigh leorthacaíocht do, agus
cinntigh luach ar airgead, trédhearcacht
agus feabhsúcháin seirbhíse i leith
íocaíochtaí dualgais sheirbhís phoiblí an
Stáit, le haghaidh seirbhísí iompair
phoiblí.

Tacaigh le bearta chun comhtháthú níos
fearr ar iompar poiblí a chothú, lena n-
áirítear acomhail fhisiciúla, páirceáil
agus taisteal, ticéadú comhtháite agus
soláthar faisnéise comhtháite, ar fud
chreat an iompair phoiblí, go háirithe i
Mórcheantar Bhaile Átha Cliath.

PRÍOMHTHÁSCAIRÍ
FEIDHMÍOCHTA

Forfheidhmiú, go tráthúil agus laistigh de
bhuiséad, an chláir infheistíochta
iarnróid agus bus, a bhfuil soláthar dó in
Iompar 21.

Líon méadaithe paisinéirí agus aistear
paisinéara ar an gcóras iompair phoiblí,
lena n-áirítear an Clár Iompair Thuaithe,
agus feabhsú chlúdach geografach an
chórais.

Rolladh amach bhainistiú an tráchta
agus bearta tosaíochta bus i mBaile Átha
Cliath, Corcaigh, Gaillimh, Luimneach
agus Port Láirge.

Críochnú an athbhreithnithe ar an gclár
Iompair Thuaithe faoi dheireadh-2009.

Athbhreithniú leanúnach ar fheidhmíocht Bhus
Átha Cliath, Bhus Éireann agus Iarnród
Éireann, de réir na dtáscairí feidhmíochta
comhaontaithe faoi chainníocht agus cháilíocht
seirbhíse a foilsíodh.

Conarthaí seirbhíse poiblí, a chomhlíonann dlí
an AE, comhaontaithe le Bus Átha Cliath, Bus
Éireann agus Iarnród Éireann ó 2010 i leith,
chun feabhsuithe seirbhíse a aimsiú, ag baint
úsáid as táscairí feidhmíochta comhaontaithe
do cháilíocht na seirbhísí custaiméara,
éifeachtacht, cumas, agus luach ar airgead
d’íocaíochtaí dualgais na seirbhíse poiblí.

Acmhainn, úsáid, cáilíocht,
inrochtaineacht, sábháilteacht, inbhuaine
agus comhtháiteacht chóras iompair
phoiblí na hÉireann a leathnú agus a
fheabhsú. (Freagraíonn do SAL
Infheistíochta, Inbhuaine &
Comhtháthaithe)

CUSPÓIR IOMPAR POIBLÍ NÍOS FEARR

STRAITÉISÍ
Cinntigh go bhfuilimid lánghéilliúil dár
ndualgais faoin AE maidir le rochtain ar
mhargadh na n-iarnród ag seirbhísí
paisinéara agus lasta, lena náirítear
muirearú bonneagair, comh-
inoibritheacht agus cearta paisinéara.

Cinntigh go bhfuilimid lánghéilliúil dár
ndualgais faoin AE maidir le dualgais na
seirbhíse poiblí faoi bhusanna agus
iarnród.

Ar feitheamh athchóiriú réimeas
ceadúnaithe na mbusbhealaí, lean le
próiseáil na n-iarratas ó oibreoirí bus de
réir na bhforálacha atá i bhfeidhm faoi
láthair.

Forbair moltaí faoi athchóiriú an chreat
reachtaíochta a rialaíonn ceadúnú na
mbealaí bus, d’fhonn páirc na himeartha

a chothromú do gach rannpháirtí sa
mhargadh, lena n-áirítear scrúdú sa
chomhthéacs sin ar an ngá atá le
Rialtóir Náisiúnta Iompair.

Cinntigh go bhforfheidhmeofar go
hiomlán an tAcht um Rialú Tacsaithe
2003.

PRÍOMHTHÁSCAIRÍ
FEIDHMÍOCHTA

Feabhas á chur ar sheachadadh na
seirbhísí iompair phoiblí.

Riarachán éifeachtach ar an gcóras
ceadúnaithe d’oibreoirí bus
príobháideacha, mar a bhfuil soláthar dó
faoin Acht Iompair ar Bhóithre 1932,
reachtaíocht an AE le haghaidh seirbhísí
bus trasteorann agus idirnáisiúnta, agus
an córas fógartha le haghaidh
chuideachtaí bus an Stáit.

Achtú agus forfheidhmiú reachtaíochta
leasaithe maidir le ceadúnú bus.

Comhlíonadh riachtanais reachtacha an
AE, go háirithe maidir le conarthaí
dualgais na seirbhíse poiblí le haghaidh
seirbhísí iompair.

Córas rialaithe níos fearr le haghaidh
tacsaithe agus mionfheithiclí seirbhíse
poiblí, agus seirbhís fheabhsaithe san
earnáil seo.

A chinntiú go bhforfheidhmeofar na córais
rialaithe atá i bhfeidhm maidir le hiompar
iarnróid, iompar bus agus seirbhísí tacsaí,
de réir na reachtaíochta ábhartha
náisiúnta agus an AE, agus iad a
nuashonrú de réir na bhforbairtí ag
leibhéal an AE agus ghealltanais an
Rialtais sa Chlár don Rialtas. (Freagraíonn
do SAL Rialachais & Athchóirithe)

CUSPÓIR RIALÚ AN IOMPAIR PHOIBLÍ

STRAITÉISÍ
Maoirsigh creat rialála neamhspleách le
haghaidh sábháilteacht iarnróid agus
oiriúnaigh an reachtaíocht mar is gá,
lena n-áirítear, mar a éilíonn reachtaíocht
an AE.

Cothaigh, maoirsigh, déan monatóireacht
ar, agus tacaigh le, forfheidhmiú
éifeachtach an chláir infheistíochta
tosaíochta do shábháilteacht, atá ann
chun na córais bhainistithe agus an
bonneagar do shábháilteacht iarnróid a
fheabhsú.

Tacaigh leis an gCoimisiún
Sábháilteachta Iarnróid ina ról reachtúil.

Tacaigh le forbairt beartais sábháilteacht
iarnróid ag leibhéal an AE.

PRÍOMHTHÁSCAIRÍ
FEIDHMÍOCHTA

Forfheidhmiú an Achta um
Shábháilteacht Iarnróid ag an
gCoimisiún um Shábháilteacht Iarnróid.

An tríú clár cúig bliana um
shábháilteacht iarnróid faofa ag an
Rialtas agus monatóireacht éifeachtach
déanta ar a fhorfheidhmiú.

Laghdú ar an leibhéal rioscaí a éiríonn
as oibríochtaí iarnróid.

Feabhas ar na córais um bainistiú
sábháilteachta iarnróid agus ar
bhonneagar na n-iarnród.

A chinntiú go soláthraítear, bainistítear
agus úsáidtear bonneagar agus seirbhísí
iarnróid ar bhealach a chosnaíonn daoine
ar bhás agus ar ghortú. (Freagraíonn do
SAL Sábháilteachta & Slándála)

CUSPÓIR SÁBHÁILTEACHT IARNRÓID

CAIBIDIL 5

BÓITHRE



CÚLRA
Léiríonn an fhíric go n-iompraítear thar 98% de
na gluaiseachtaí inmheánacha marsantachta ar
bhóithre, na méaduithe leanúnacha ar
úinéireacht ghluaisteán a luadh níos luaithe,
agus an buanfhás geilleagrach le blianta beaga,
go bhfuil gá le córas bóithre atá ar chaighdeán
domhanda. Ó 2005 i leith, tá scála an
chlaochlaithe atá ag teacht ar ghréasáin na
mbóithre náisiúnta, réigiúnacha agus áitiúla, le
feiceáil ar fud na tíre. Tá gá le breis oibre.

Tá infheistíocht sna bóithre náisiúnta
riachtanach chun rochtain agus nascacht a
fheabhsú, taca a thabhairt don iomaíochas inár
ngeilleagar, agus chun an Straitéis Náisiúnta
Spásúlachta agus forbairt chothrom réigiúnach
a neartú. Leanfaidh an Roinn ag obair go dlúth
le hÚdarás Náisiúnta na mBóithre, atá
freagrach as clár náisiúnta na mbóithre a
sheachadadh. Caithfidh feabhsú na mbóithre
tarlú laistigh de chreat straitéise iompair atá
comhtháite agus inbhuanaithe, agus a
chuireann san áireamh cúraimí comhshaoil
agus úsáid talún. Cuireann Iompar 21 agus an
Plean Forbartha Náisiúnta 2007-2013 an creat
sin ar fáil. Cuimsíonn infheistíocht 34 billiún
in iompar, faoi Iompar 21, caiteachas 18
billiún ar bhóithre náisiúnta, lena n-áirítear gné
dola-bhunaithe PPP de 2 billiún. Leis seo
feicfear críoch ar uasghrádú cúig
phríomhbhealach idirchathrach go caighdeán
mótarbhealaigh / débhealaigh d’ardchaighdeán
faoi 2010, forbairt chun déileáil le heasnaimh
acmhainne agus fadhbanna brú tráchta ar
ghréasán náisiúnta na mbóithre, maraon le
mórdhul chun cinn ar Chonair an Atlantaigh.

Tá sé tábhachtach go ndéanfaí infheistíocht
shuntasach i ngréasán na mbóithre réigiúnacha
agus áitiúla, d’fhonn an infheistíocht i ngréasán
na mbóithre náisiúnta a chomhlánú. Cuimsíonn

bóithre réigiúnacha agus áitiúla 94% de
ghréasán bóithre na tíre agus iompraíonn siad
thart ar 60% den trácht bóthair uile. Tá na
bóithre seo fíor-riachtanach don fhiontar áitiúil,
do thalmhaíocht, foraoiseacht agus
turasóireacht, agus tá feidhm luachmhar
sóisialta agus pobail acu, freisin. Faoin bPlean
Forbartha Náisiúnta tá sé beartaithe
infheistíocht 4.3 billiún a dhéanamh i
ngréasán na mbóithre réigiúnacha agus áitiúla
sa tréimhse 2007-2013, agus seachadfar é trí
na húdaráis áitiúla. Is é príomhfhócas an chláir
infheistíochta sna bóithre réigiúnacha agus
áitiúla ná, bóithre a athchóiriú ar sainaithníodh
go raibh siad easnamhach i suirbhéanna ar
staid a bpábhála, agus infheistíocht a
dhéanamh i mbóithre straitéiseacha a
thacaíonn le forfheidhmiú na Straitéise
Náisiúnta Spásúlachta.

Tá sé criticiúil go bhfeabhsófaí sábháilteacht na
mbóithre. Treoraíonn agus maoirsíonn an Roinn
raon imeachtaí éagsúla, atá ceaptha oibriú le
chéile chun sábháilteacht ar bhóithre a éascú.
Soláthraimidne an creat reachtúil agus na
beartais do bhainistiú tráchta. Tá an tÚdarás
um Shábháilteacht ar Bhóithre, a bunaíodh i
2006, chun tosaigh i rialú tiománaithe agus in
imeachtaí chun feasacht a mhéadú agus chun
dul i bhfeidhm ar ghnásaíocht na tiomána.
Comhoibreoidh an Roinn leis an Údarás um
Shábháilteacht ar Bhóithre agus dreamanna
eile chun forfheidhmiú tráthúil sraith iomlán na
mbeart sa Straitéis um Shábháilteacht Bóthair
2007-2012 a chinntiú. Tacóidh an Roinn go
leanúnach, freisin, le ról fóiréinseach
fíorthábhachtach an Bhiúró Míochaine um
Shábháilteacht Bóthair, atá freagrach as
anailísiú na n-eiseamal fola, fuail agus anála, a
sholáthraíonn daoine a bhfuil amhras ann gur
thiomáin siad faoi thionchar meisceach, do na
gardaí.

Aistríodh freagracht as an gCód Náisiúnta
Feithiclí agus Tiománaithe ón Roinn
Comhshaoil, Oidhreachta agus Rialtais Áitiúil
chuig an Roinn seo i 2007. Tá sé criticiúil ó
thaobh sábháilteachta ar bhóithre, go
gcoinneofaí cláir nuashonraithe feithiclí agus
tiománaithe, óir éascaíonn sé forfheidhmiú
éifeachtach rialúcháin ar fheithiclí agus ar
thiománaithe. Uirlis thábhachtach eile is ea
rialú an mhótarárachais.

Ní cosúil go dtiocfaidh athrú ar cheannasaíocht
an ródiompair ar aistriú earraí in Éirinn.
Cuirfidh costais mhéadaithe, brú tráchta agus
iomaíocht gan staonadh, mar aon le cleachtais
neamhdhlíthiúla, an-mhíbhuntáiste ar oibreoirí

bona fide, agus is dúshláin leanúnacha iad don
tionscadal fartha bóthair, atá ag síor-iarraidh go
mbeadh rialú agus forfheidhmiú breise ann. Na
gealltanais a thugamar go bhfeabhsófar na
córais chun an rochtain ar ghairmeacha
oibreoirí fartha bóthair agus oibreoirí bus a
rialú, agus freisin forfheidhmiú an Údarás um
Shábháilteacht Bóthair, ba chóir go rachaidh
siad seo chun tairbhe na noibreoirí bona fide,
agus go bhfeabhsófar, dá réir, an tsábháilteacht
d’úsáideoirí uile na mbóithre.

Cuirfidh seo uile leis an gcuspóir deiridh, go
mbainfí áit amach d’Éirinn i measc na stát is
mó dul chun cinn san Eoraip i dtéarmaí
sábháilteacht bóthair.

An Roinn Iompair

STRAITÉISÍ
Creat beartais, reachtaíochta agus
maoinithe a sholáthar don infheistíocht i
mbóithre náisiúnta.

Déan monatóireacht ar, agus tacaigh le,
seachadadh cláir fheabhsúcháin agus
chothabhála na mbóithre náisiúnta ag
Údarás Náisiúnta na mBóithre, chun
éifeachtacht optamach agus seachadadh
tráthúil a bhaint amach.

Cothaigh cuí-úsáid na
gcomhpháirtíochtaí poiblí
príobháideacha mar thaca don chlár
infheistíochta sna bóithre náisiúnta.

Déan monatóireacht ar, agus tacaigh le,
forfheidhmiú na gclár faoin bPlean
Forbartha Náisiúnta, trí na húdaráis
áitiúla, le haghaidh feabhsú agus
cothabháil na mbóithre réigiúnacha agus
áitiúla, d’fhonn éifeachtacht bharrmhaith
agus seachadadh tráthúil a bhaint
amach.

PRÍOMHTHÁSCAIRÍ
FEIDHMÍOCHTA

Cuíchreat reachtúil i bhfeidhm le
haghaidh saincheisteanna a bhaineann
leis na bóithre náisiúnta.

Socruithe éifeachtacha i bhfeidhm maidir
le bainistiú agus monatóireacht ar
fhorfheidhmiú chlár na mbóithre
náisiúnta ag Údarás Náisiúnta na
mBóithre

Críoch le mórthionscadail náisiúnta na
mbóithre idirchathrach agus le
huasghrádú an M50 faoi 2010.

An méid a bhfuil na pleananna
infheistíochta ilbhliantúla do na bóithre
náisiúnta curtha i bhfeidhm.

Socruithe éifeachtacha i bhfeidhm maidir
le bainistiú agus monatóireacht ar
infheistíocht na n-údarás áitiúil i
mbóithre réigiúnacha agus áitiúla.

Na ciliméadair de bhóithre réigiúnacha
agus áitiúla atá athchóirithe.

Scéimeanna críochnaithe faoi chlár
straitéiseach na mbóithre réigiúnacha.

STRAITÉISÍ
Forfheidhmigh an Straitéis um
Shábháilteacht Bóthair 2007 – 2012.

Coinnigh bail cheart ar ríomh-chóras an
Chomhaid Náisiúnta Feithiclí agus
Tiománaithe, agus bain úsáid as le
haghaidh feidhmiú agus forghníomhú
cuíbhearta sábháilteacht bóthair agus
rialú feithiclí agus tiománaithe i
gcoitinne, lena náirítear bailiú
mótarchánach.

Feidhmigh córais níos éifeachtaí chun
rochtain ar ghairm an oibreora
ródiompair a rialú, le haird ar
reachtaíocht an AE. 

Cinntigh go bhfuil córas reachtúil
nuashonraithe i bhfeidhm le haghaidh

Úsáid níos sábháilte a chothú i leith ár
mbóithre. (Freagraíonn do SAL
Sábháilteachta & Slándála)

CUSPÓIR SÁBHÁILTEACHT BÓTHAIR

Gréasáin na mbóithre náisiúnta,
réigiúnacha agus áitiúla a uasghrádú agus
a nacmhainn a mhéadú chun
soghluaisteacht, iontaofacht agus rochtain
a fheabhsú, agus costais iompar agus
dearbh-amanna turais a laghdú, dá réir,
ar ghréasán na mbóithre náisiúnta.
(Freagraíonn do SAL Infheistíochta)

CUSPÓIR BÓITHRE NÍOS FEARR

mótarárachais, de réir ár ndualgas faoin
AE.

Déan monatóireacht ar threochtaí
ginearálta an mhótarárachais agus cuir
staidéar i gcrích faoi mhótarárachas do
thiománaithe óga, de réir na
sainghealltanas in I dTreo 2016. 

PRÍOMHTHÁSCAIRÍ
FEIDHMÍOCHTA 

Bearta sa Straitéis um Shábháilteacht
Bóthair i bhfeidhm faoi spriocdhátaí
sonraithe. 

An méid a fhaigheann custaiméirí
inmheánacha agus seachtracha na
seirbhísí atá spleách ar an gComhad
Náisiúnta Feithiclí agus Tiománaithe, ar
mhodh atá cruinn, éifeachtach agus
tráthúil.

Seachadadh seirbhíse níos fearr ag an
Roinn dá custaiméirí, tomhaiste ag an
meánam próiseála iarratas ar cheadúnais
ó oibreoirí ródiompair.

Dlí nua faoi mhótarárachas i bhfeidhm
faoi lár 2008.

Staidéar ar chostais mhótarárachais do
thiománaithe óga foilsithe i 2008.

CAIBIDIL 6

CÚRSAÍ MUIRÍ



CÚLRA
Cuimsíonn ról na Roinne san earnáil mhuirí
dírsholáthar seirbhísí éagsúla, lena náirítear
suirbhéireacht longa agus bainistiú teagmhas
mara. Tá nádúr na pleanála straitéisí san
earnáil mhuirí, mar sin, rud beag éagsúil leis
an gcur chuige atá againn in earnálacha eile
(mar shampla, san iompar poiblí), mar a
bhfuil, go bunúsach, feidhm cumtha beartais
agus maoinithe ag an Aire, agus an soláthar
laethúil seirbhíse ag dul do ghníomhaireachtaí
(ar nós grúpa cuideachtaí CIÉ). Tá fócas níos
mó sa chaibidil seo, dá réir, ar an dóigh a
pleanálaimid agus a seachadaimid seirbhísí ar
an láthair agus, mar sin, tá níos mó sonraí inti
ná mar atá i gcaibidlí na n-earnálacha eile.

Tá Éire, mar oileán, spleách ar thrádáil mhara.
Is geataí fíorthábhachtacha iad ár gcalafoirt le
haghaidh last tráchtála agus paisinéirí mara, le
thar 95% de thoirt thrádáil thar sáile an oileáin
ag dul bealach na mara. I 2006, bhí an luach
trádála trí chalafoirt níos mó ná 150 billiún, i
gcomparáid le suim de thar 14 billiún ar
thrádáil trí aerfoirt. Bhí comhláimhdeachas de
beagnach 2 billiún ag earnálacha tráchtála na
loingseoireachta agus mara i 2006.

Tá freagracht fhoriomlán ag an Aire Iompair as
beartas calafoirt náisiúnta agus as soláthar
leoracmhainne calafoirt a éascú. Is
bunchuspóir é creat a sholáthar chun go
mbeidh seirbhísí calafoirt á gcur ar fáil ag na
calafoirt, agus iad cumasach éifeachtach agus
leormhaith le haghaidh riachtanas ár
ngeilleagair thrádála.

Tá bunús acmhainn chalafoirt na hÉireann
lonnaithe laistigh de dhlínse deich gcuideachta
calafoirt atá faoi úinéireacht Stáit agus a bhfuil
sainorduithe tráchtála acu gnó a gcalafort faoi
seach a fhorbairt in iomaíocht le chéile. Tá an
earnáil phríobháideach an-ghafa le seachadadh
seirbhíse laistigh de na calafoirt, agus an-chuid

teirminéal faoi úinéireacht nó oibriúchán
príobháideach.

Luann an Ráiteas um Beartas na gCalafort, a
foilsíodh in Eanáir 2005, na príomheilimintí de
bheartas náisiúnta na gcalafort. Ina dhiaidh
sin, léirigh tuairisc chomhairleach don Roinn i
2006 go raibh cumas ag na tionscadail a bhí á
gcur ar aghaidh ag earnáil na gcalafort
leoracmhainn chalafoirt a sheachadadh. Ina
theanntasan, thug an tuairisc le fios go raibh,
de thoradh leasuithe cheana i dtionscal na
gcalafort Éireannach, margadh iomaíoch ann
do seirbhísí calafoirt. Leanfaidh an Roinn ag
obair go dlúth leis na cuideachtaí calafoirt agus
eile chun athbhreithniú leanúnach a dhéanamh
ar a n-acmhainn agus príomhchuspóirí eile na
hearnála a chur chun cinn.

Tá oifig reachtúil, Oifig Forbartha Muirí na
hÉireann, ag tacú leis an Roinn chun earnáil
na loingseoireachta a fhorbairt. Glacadh le
roinnt bearta fioscacha, margaíochta agus
oideachais chun cabhrú le cur chun cinn na
hearnála.

Cé go bhfuil an Roinn Iompair freagrach faoi
láthair as deich gcalafort réigiúnacha,
aontaítear go n-éireodh níos fearr leis na
calafoirt seo go leor acmhainne a aimsiú dá n-
aistreofaí iad chuig úinéireacht údaráis áitiúil,
nó úinéireacht a aistreofaí chuig cuideachtaí
calafoirt, i gcásanna mar a bhfuil trácht
suntasach tráchtála. Tá roinnt calafort aistrithe
cheana féin agus tá tuilleadh aistrithe
pleanáilte.

Tá sábháilteacht mhara fíorthábhachtach do
chách a théann ar muir, ach go háirithe do
mharaithe agus eile a shaothraíonn a mbeatha
ar an bhfarraige (trádáil chósta, iascaireacht
agus imeachtaí fóillíochta). Síneann
sainchúram sábháilteacht mhara na hÉireann
thar 300 ciliméadar ónár gcósta i gceantar

sainithe Cuardaigh agus Tarrthála agus sa
Chrios Geilleagrach Eisiach.

De thoradh gheilleagar buacach na hÉireann le
blianta beaga, tháinig fás ar ghníomhaíocht san
earnáil mhuirí. Tagann thar 16,000 long le 52
milliún tonna earraí agus 1.5 milliún paisinéirí i
dtír i gcalafoirt na hÉireann gach bliain. Bhí
fás, freisin, ar imeachtaí fóillíochtaí mara, agus
méadú dá réir ar an líon teagmhas a raibh
soithigh chaitheamh aimsire páirteach iontu
(méadú de bheagnach 160% sa deich mbliain
atá caite). Níl an leibhéal timpistí agus taismí
atá fós ag tarlú ar fud na hearnála inghlactha,
agus ní mór é a laghdú.

Tá forbairt, rialúa gus feidhmiú leanúnach
ardchaighdeán sábháilteachta mar
phríomhchuspóir ag Údarás Gardaí Cósta agus
Mara na hÉireann, atá faoi cheannas na
Roinne. Cuimsíonn seo rialúl na soitheach a
úsáidtear, oideachas na ndaoine a oibríonn iad,
agus gníomhartha a chinntíonn, nuair a
tharlaíonn teagmhais, go bhfuil cuardach agus
tarrtháil ar fáil mar fhreagra. Cuirimid an bhéim
ar chosc timpistí, seachas ar fhrithghníomh.

Leanfaidh an Roinn dá tacaíocht do
Choimisinéir Shoilse na hÉireann a bhfuil an-
tábhacht lena chuid oibre ó thaobh
sábháilteacht loingseoireachta de. Nuair a
tharlaíonn timpistí, tá sé fíor-riachtanach go
bhfaighfí eolas ar an tslí inar tharla siad agus ar
na fachtóirí a mhéadigh nó a laghdaigh a
ndéine, d’fhonn atarlú a chosc agus ócáidí
báis, gortuithe nó dochar don chomhshaol a
íoslaghdú feasta. Ina fhianaise seo, leanfaidh
an Roinn ag tabhairt tacaíochta d’obair
neamhspleách an Bhoird um Imscrúdú Taismí
Mara.

Ba í iarmhairt 9/11 gur cuireadh fócas breise
ar shlándáil. Deimhníonn an Roinn anois na
calafoirt agus na háiseanna calafoirt uile in
Éirinn atá ag trádáil go hidirnáisiúnta, agus tá
straitéisí forbartha aici, i gcomhar le
gníomhaireachtaí eile, le haghaidh slándáil
paisinéirí agus loingseoireacht mhara. Beidh sé
riachtanach, freisin, faisnéis a rianadh maidir le
gach soitheach a ghabhann trí limistéar
freagracht mhara na hÉireann.

Tá comhshaol sláintiúil mara fíor-riachtanach
d’fhorbairt leanúnach an gheilleagair mhara. Tá
sé i gceist ag an Roinn a chinntiú go gcosnófar
an mór-chomhshaol mara ar thruailliú longa
agus, nuair a tharlaíonn a leithéid, go
dtabharfar freagairt éifeachtach chomhordaithe
air. Tá bearta freagartha á bpleanáil, freisin,
chun déileáil le tubaistí atá nádúrtha nó de
dhéantús an duine.

Is eol go maith don Roinn nach bhfuil sí ag
feidhmiú ina haonar. Oibrimid lenár
gcomhpháirtithe san AE agus i bhfóraim
idirnáisiúnta eile chun caighdeáin idirnáisiúnta
a fhorbairt, a fheidhmiú agus a fhorghníomhú.
Go náisiúnta oibrimid i gcomhpháirt le go leor
gníomhaireachtaí agus eagraíochtaí eile, idir
phoiblí agus príobháideach. Aithnímid a
luachmhaire atá rannpháirtíocht na bpáirtithe
leasmhara agus táimid tiomanta leanúint den
dialóig le hionadaithe réigiúnacha agus
earnálacha. Táimid an-bhuíoch ar fad as an
acmhainn an-substaintiúil atá againn de bharr
iarrachtaí deonacha agus saoránacht
ghníomhach na saorálach sna Gardaí Cósta, in
Institiúid Náisiúnta Ríoga na mBád Tarrthála,
eagraíochtaí tarrthála cladaigh an phobail, agus
foirne tarrthála sléibhe agus pluaise. Tá a
gcionsan criticiúil dúinn, agus iad ag cabhrú
linn ár gcuspóirí a bhaint amach.



STRAITÉISÍ
Forfheidhmigh fo-chlár calafoirt an
Phlean Forbartha Náisiúnta, 2007-
2013, lena n-áirítear an staidéar atá
beartaithe ar chalafort Bhaile Átha
Cliath.

Déan monatóireacht leanúnach ar
mholtaí faoi acmhainn calafoirt, d’fhonn
acmhainn bhreise a sholáthar in am de
réir na riachtanas náisiúnta agus
réigiúnach.

Cinntigh go bhfuil cuideachtaí calafoirt
an stáit i riocht chun infheistíocht caipitil
a mhealladh ón earnáil phríobháideach.

Éascaigh aon deiseanna maoinithe le
haghaidh bonneagair a chuireann
tionscnamh Mhótarbhealaí Mara an AE
ar fáil, mar chuid den Ghréasán Iompair
Tras-Eorpach.

Déan feidhmíocht na gcalafort a mheas
trí phróiseas an rialachais chorparáidigh
agus na staidéir thagarmharcála. 

Coinnigh an iomaíocht faoi athbhreithniú
laistigh de, agus idir, calafoirt.

PRÍOMHTHÁSCAIRÍ
FEIDHMÍOCHTA

Fo-chlár calafoirt An Phlean Forbartha
Náisiúnta curtha i bhfeidhm go rathúil,
staidéar ar ról Calafort Bhaile Átha Cliath
san áireamh.

Go leor bonneagair agus acmhainne sna
calafoirt chun trádáil agus paisinéirí
mara a fhreastail.

Treochtaí maidir le táillí calafoirt,
láimhdeachas, costais, brabúsacht,
úsáid sócmhainní agus rátaí brabúis.

STRAITÉISÍ
Coinnigh slán/forbair cuíchóras
buntáistiúil fioscach le haghaidh úinéirí
agus oibreoirí loinge.

Tabhair tacaíocht don Oifig Forbartha
Mara chun earnáil na loingseoireachta a
chur chun cinn.

Athbhreithnigh an straitéis fhoriomlán
don earnáil loingseoireachta le hOifig
Forbartha Mara na hÉireann.

PRÍOMHTHÁSCAIRÍ
FEIDHMÍOCHTA
Forbairt ar ghníomhaíocht earnáil na
loingseoireachta, idir dhíreach agus chúntach,
atá lonnaithe in Éirinn.

Úinéireacht/bainistiú longa lonnaithe in
Éirinn a choinneáil slán agus a mhéadú,
agus an mhuirbhraisle a fhorbairt d’fhonn
forbairt an gheilleagair agus fostaíocht an
cheantair a chothú. (Freagraíonn do SAL
Rialachais & Athchóirithe)

CUSPÓIR LOINGSEOIREACHT

A chinntiú go bhfreastlaíonn an
infheistíocht i gcalafoirt ar riachtanais
acmhainne na gcalafort agus
infhaighteacht seirbhísí tráchtála calafoirt
atá éifeachtach, iomaíoch agus costas-
éifeachtach. (Freagraíonn do SAL
Infheistíochta agus Rialachais &
Athchóirithe)

CUSPÓIR CALAFOIRT NÍOS FEARR

STRAITÉISÍ
Spreag agus éascaigh aistriú na
mionchuanta réigiúnacha chuig rialú
áitiúil.

Cuir maoiniú ar fáil le haghaidh
oibreacha athchóirithe sna cuanta
réigiúnacha.

PRÍOMHTHÁSCAIRÍ
FEIDHMÍOCHTA

Dul chun cinn déanta ar aistriú cuanta
réigiúnacha chuig rialú áitiúil.

Dul chun cinn déanta ar oibreacha
athchóirithe.

STRAITÉISÍ
I gcomhshaol muirí na hÉireann,
cinntigh go sroicheann beartais agus
cleachtais sábháilteachta, slándála agus

choiscthe truaillithe ó longa, na dea-
chaighdeáin idirnáisiúnta.

Feidhmigh córas éifeachtach
forghníomhaithe agus coinnigh bail ar
chláir éifeachtacha géilliúntais, lena n-
áirítear iniúchtaí, de réir riachtanas
idirnáisiúnta, an AE agus náisiúnta. 

Tacaigh le soláthar faisnéise, oideachais
agus oiliúna chun dea-chleachtas
sábháilteachta muirí a fhorbairt. 

Téigh i bhfeidhm ar mheonta agus ar
ghnásaíochtaí chun aird a dhíriú ar
chosc timpistí agus ar fheasacht i dtaobh
sábháilteacht uisce.

Tabhair tacaíocht don Bhord um
Imscrúdú Taismí Mara agus é i mbun a
fheidhmeanna.

PRÍOMHTHÁSCAIRÍ
FEIDHMÍOCHTA

Córas sábháilteachta feabhsaithe le (a)
déanamh, dearadh agus oibriú níos fearr
na soitheach; (b) trealamh
nuashonraithe a thagann le caighdeáin
sábháilteachta agus comhshaoil agus (c)
maraithe atá oilte agus inniúil.

Treocht dearfach ar na critéir
mheasúnaithe idirnáisiúnta, agus torthaí
dearfacha ar iniúchtaí. 

Líon na soláthróirí oiliúna atá faofa. An
raon faisnéise, oideachais agus clár
oiliúna atá faofa.

Leibhéal agus treochtaí bliantúla na
dtimpistí mara de réir catagóra. 

Feidhmíocht an Bhoird um Imscrúdú
Taismí Mara.

Trí bhearta coisctheacha, líon agus déine
na dteaghas a íoslaghdú, ó imeachtaí
muirí laistigh de chrios dualgais na
hÉireann a mbíonn gortú nó bás nó
damáiste do mhaoin nó don chomhshaol
mar thoradh orthu. (Freagraíonn do SAL
Sábháilteachta & Slándála)

CUSPÓIR
SÁBHÁILTEACHT, SLÁNDÁIL &
COMHSHAOL MARA 

An ollchreat forbartha straitéisí le
haghaidh cuanta réigiúnacha an Stáit a
fhorfheidhmiú trí úinéireacht a aistriú
chuig údaráis áitiúla nó cuideachtaí
calafoirt. (Freagraíonn do SAL Rialachais
& Athchóirithe)

CUSPÓIR CUANTA RÉIGIÚNACHA

STRAITÉISÍ
Soláthraigh bonn comhdhlúite
nuashonraithe reachtach do Riarachán
Muirí.

Forbair reachtaíocht nua a bheidh
ceaptha chun díriú ar shábháilteacht,
slándáil nó saincheisteanna sonracha an
chomhshaoil mhuirí.

Léirigh seasamh na hÉireann go
héifeachtach sa phobal idirnáisiúnta
muirí, agus forfheidhmigh go tráthúil na
coinbhinsiúin ábhartha idirnáisiúnta
agus bearta an AE.

Forbair Údarás Gardaí Cósta agus Mara
na hÉireann atá faoi cheannas na
Roinne, ag tabhair aird ar fhorbairtí
náisiúnta agus idirnáisiúnta.

Bunaigh fóram chun rannpháirtíocht
agus díospóireacht páirtithe leasmhara a
spreagadh.

Forbair seirbhísí ar líne, lena n-áirítear
clárú long, le haghaidh riaracháin
mhara.

Forbair agus feidhmigh cláir suirbhé,
imscrúdaithe agus deimhniúcháin do
dhaoine, soithigh agus calafoirt.

Tabhair tacaíocht d’fheabhsú sheirbhísí
loingseoireachta muirí na hÉireann, lena
n-áirítear, cairt loingseoireachta
nuashonraithe a fhorbairt.

Forbair meicníochtaí monatóireachta,
chun feasacht a mhéadú maidir le
treochtaí tráchta muirí agus na bagairtí

féideartha a éiríonn sna huiscí cois cósta
na hÉireann.

PRÍOMHTHÁSCAIRÍ
FEIDHMÍOCHTA

Dul chun cinn ar chomhdhlúthú agus ar
nuashonrú na reachtaíochta príomhúla
muirí.

Tionscnamh reachtaíocht ábhartha muirí
a bheidh dírithe ar shaincheisteanna
earnáil-sonracha.

Seasamh na hÉireann léirithe in
ionstraim idirnáisiúnta agus i spriocanna
a leagann eagraíochtaí idirnáisiúnta síos.

Ról, struchtúr agus eagrú Gardaí Cósta
Éireann na Roinne neartaithe, lena
náirítear athlonnú feidhmeanna,
áiseanna agus trealaimh agus
ceanncheathrú i nDroichead Átha.

Córas sábháilteachta níos fearr i
bhfeidhm agus rátaí sásaimh custaiméirí
le cáilíocht na seirbhíse, tomhaiste thar
thréimhse ama.

Fóram cuimsitheach i bhfeidhm chun
saincheisteanna riaracháin muirí a
bhreithniú.

Seachadadh seirbhísí ar líne curtha ar
fáil ar bhonn céimnithe agus rátaí
sásaimh custaiméiaí á dtomhas.

Líon na suirbhéanna, imscrúduithe agus
clárúchán de réir catagóra: an líon
ceadúnas agus teastas eisithe de réir
catagóra: an treocht bliantúil i líon na n-
imscrúduithe ar longa agus ar chalafoirt.

Seirbhísí loingseoireachta níos fearr ar
fáil, lena n-áirítear soláthar cairteacha
loingseoireachta atá nuashonraithe.

Feasacht ar chéatadán agus cineál an
trácht mara a ghluaiseann trí uiscí cósta
na hÉireann.

Seachadadh seirbhísí riaracháin mhuirí a
fheabhsú agus leasanna náisiúnta muirí a
chosaint sa phobal idirnáisiúnta muirí.
(Freagraíonn do SAL Sábháilteachta &
Slándála)

CUSPÓIR RIARACHÁN MUIRÍ 

STRAITÉISÍ
Soláthraigh muirsheirbhísí bainistíochta
práinne le cabhair cuideachtaí poiblí
agus deonacha agus i gcomhar le Stáit
eile.

Cothaigh tuilleadh comhair agus
comhroinnt eolais idir na Gardaí Cósta
agus an Roinn Cosanta.

Forbair agus comhordaigh córais
éifeachtach ullmhaíochta agus freagartha
i leith truailliú mara.

Soláthraigh freagairt chumasach
éifeachtach ar thimpistí agus ar
theagmhais mhara.

Lean le hinfheistíocht i mbonneagar
agus trealamh na nGardaí Cósta.

Bain úsáid bhreise as saorálaithe na
nGardaí Cósta i mbainistiú agus
seachadadh cuísheirbhísí.

PRÍOMHTHÁSCAIRÍ
FEIDHMÍOCHTA

An céatadán teagmhas mara, a bhfuil a
gcritéir freagartha laistigh de na
paraiméadair fhógartha, agus iad
tomhaiste thar am.

Comhlánú agus forfheidhmiú rathúil
Meamraim Chomhthuisceana leis an
Roinn Cosanta.

An líon agus cáilíocht na bpleananna
iniúchóireachta agus cleachta
ullmhaíochta do thruailliú.

An líon freagraí éifeachtacha, le teorainn
ar na drochthionchair a éiríonn as
timpistí agus teagmhais mhara.

Áiseanna nuachóirithe agus
uasghrádaithe, agus trealamh in úsáid
ag na Gardaí Cósta.

Úsáid mhéadaithe de shaorálaithe na
nGardaí Cósta i mbainistiú / seachadadh
cuísheirbhísí.

Bás, agus damáiste don chomhshaol
muirí, a chosc oiread agus is féidir, trí
fhreagra éifeachtach a ullmhú agus a
chinntiú ar theagmhais mhara.
(Freagraíonn do SAL Sábháilteachta &
Slándála)

CUSPÓIR BAINISTIÚ PRÁINNE MUIRÍ

CAIBIDIL 7:

EITLÍOCHT



CÚLRA
Mar náisiún oileánda ar imill iarthar na hEorpa,
tá na haernaisc idirnáisiúnta níos tábhachtaí go
mór d’Éirinn ná do thíortha a bhfuil naisc
iompair talún acu lena gcomharsana agus a
gcomhpháirtithe trádála. Is í straitéis eitlíochta
na hÉireann, mar sin, aersheirbhísí rialta,
sábháilte, costas-éifeachtacha agus iomaíocha
a chothú, chun an tír a nascadh leis na
príomh-mhargaí gnó agus turasóireachta.

Léirítear an rath atá ar na beartais a dtugann
Éire tacaíocht dóibh i margadh na
naersheirbhísí, tríd an méadú drámatúil a
tháinig ar líon na seirbhísí isteach agus amach
as Éirinn, teacht chun cinn na n-iompróirí nua
as Éirinn agus an fás gasta ar líon na
bpaisinéirí. Tacóidh Éire i gcónaí le forbairt
creat rialaithe idirnáisiúnta nuáilchairdiúil, pró-
iomaíoch don eitlíocht. Leanfaidh an Stát, trína
ról iarmharach mar scarshealbhóir mionlaigh in
Aer Lingus, ag tacú le hiomaíocht láidir idir na
haerlínte. Ina theanntasan, cuirfidh sí i gcoinne
aon mholadh faoi dhiúscairt sliotán in aerfort
Heathrow atá in aghaidh leasanna
straitéiseacha na hÉireann.

Chun tuilleadh méaduithe a éascú ar an líon
paisinéirí agus tréchur lasta ag Aerfort Bhaile
Átha Cliath, beidh sé riachtanach a
bhonneagar, áiseanna teirminéil agus rochtain
dhromchla iompair a fheabhsú agus a mhéadú.
Seo an chúis ar shainordaigh an Rialtas
d’Údarás Aerfort Bhaile Átha Cliath i 2005 an
dara teirminéal a choimisiúnú ag Aerfort Bhaile
Átha Cliath. Faoi phleananna Údarás Aerfort
Bhaile Átha Cliath críochnófar an teirminéal
nua agus na háiseanna piara a bhaineann leis
(Piara E) faoi thús 2010, ag cur ar chumas an
aerfoirt freastal ar an bhfás tuartha.

Feidhmíonn Aerfoirt Chorcaí agus na Sionna
mar mhórgheataí idirnáisiúnta do na réigiúin
mórthimpeall orthu faoi seach, agus tá

tábhacht chriticiúil leo maidir le rath leanúnach
na réigiún seo. Braithfidh uainiú athstruchtúrú
an aerfoirt faoi Acht Aerfoirt an Stáit 2004, i
gcónaí, ar chuíchúinsí a chruthú a chinnteoidh
cobhsaíocht airgeadais do gach aerfort Stáit.

Comhlánann na sé aerfort réigiúnacha, le
cúnamh an Státchiste, ról na dtrí aerfort Stáit,
trína chinntiú go scaiptear go forleathan tríd an
tír na buntáistí a fhásann as a rath mar gheataí
idirnáisiúnta. Fógraíodh nuascéim deontais
chaipitiúil do na haerfoirt réigiúnacha i dtús
2007, arbh fhiú €86 milliún é don tréimhse
go deireadh 2010. Tá an Roinn cinnte go
gcabhróidh an infheistíocht seo go mór chun
forbairt chothrom réigiúnach a bhaint amach.

Aithníonn Comhphobal na hEorpa gur mór an
srian ar éifeacht na hearnála agus ar a
acmhainn chun méadaithe, an ilroinnt rialaithe
atá ar aerthrácht na hEorpa. Cuireann pacáiste
bearta na “hAon-Spéire”, ar glacadh leo i
2004, bonn ar fáil d’athchóiriú struchtúrtha,
fad atá róil thodhchaíocha an Chomhphobail
agus Eurocontrol i bhforbairt bhreise agus i
maoirsiú an chórais bainistíochta aerthráchta
pain-Eorpach, fós á bplé. Tá sé tábhachtach a
chinntiú go gcuirfear leas na hÉireann go
hiomlán san áireamh de réir mar atá
nuachreata idirnáisiúnta á bhforbairt agus á
bhfeidhmiú. Tá an chosúlacht air go nglacfar le
Treoir ón AE maidir le Táillí Aerfoirt i 2008,
agus éileoidh seo athbhreithniú ar an
reachtaíocht a rialaíonn an Coimisiún um Rialú
Eitlíochta.

Cuireann an méadú leanúnach ar imeachtaí
eitlíochta béim ar an ngá atá ann go mbeadh
sábháilteacht agus slándáil ag barr an chláir
bheartais. Tá lárionad ag nua-Ghníomhaireacht
Sábháilteacht Eitlíochta na hEorpa i straitéis
sábháilteacht eitlíochta an AE, agus tá
freagracht reachtúil ar Údarás Eitlíochta na
hÉireann maidir le sábháilteacht eitlíocht

CAIBIDIL 7:

EITLÍOCHT

shibhialta na hÉireann a rialú. Ós rud é go
soláthraíonn an tÚdarás, freisin, seirbhísí
rialaithe an aerthráchta, is gá anailís bhreise a
dhéanamh ar fheidhmiú ról rialtóir
sábháilteachta an Údaráis, lena chinntiú go
mbeidh rialú na sábháilteachta á fheidhmiú i
gcónaí ar na caighdeáin idirnáisiúnta is airde.
Tá beartas slándála na heitlíochta sibhialta
náisiúnta faoi athbhreithniú i gcónaí i
bhfianaise forbairtí nua.

Is dúshlán domhanda é déileáil le himpleachtaí
comhshaoil an fháis ar aerthaisteal. Tacaíonn
Éire i bprionsabal le hiniamh na heitlíochta i
scéim trádála astuithe an AE. Is gá, má táimid
páirteach i scéim dá shórt, áfach, go gcuirfí
san áireamh ár spleáchas ar naisc aeriompair,
mar stát oileánda ar imeall na hEorpa.

STRAITÉISÍ
Éascaigh soláthar an teirminéil,
rúidbhealaigh agus acmhainn piara
bhreise ag Aerfort Bhaile Átha Cliath atá
de dhíth chun déileáil le fás leanúnach
ar an líon paisinéirí.

Nuair a bheidh ullmhaíocht oibriúcháin
agus airgeadais léirithe faoin Acht Aerfort
Stáit 2004, bunaigh Corcaigh agus an
tSionainn mar aerfoirt neamhspleácha.

I gcomhthéacs dréacht-Treoir an AE um
Tháillí Aerfoirt, athbhreithnigh an cur
chuige maidir le dea-rialú geilleagair,
cuntasachta agus trédhearcachta i
gcinnteoireacht rialaitheach an
Choimisiúin um Rialú Eitlíochta.

Forfheidhmigh sábháilteacht sprioctha
agus infheistíochtaí eile sna haerfoirt
réigiúnacha agus fóirdheontais sprioctha
le haghaidh aersheirbhísí réigiúnacha.

PRÍOMHTHÁSCAIRÍ
FEIDHMÍOCHTA

An dara teirminéal agus an bonneagar
bainteach leis ag Aerfort Bhaile Átha
Cliath oscailte go luath i 2010, agus an
phleanáil le haghaidh méaduithe
acmhainne breise curtha ar aghaidh de
réir fhás teilgthe an lín phaisinéirí.

Dílsiú rathúil Aerfort Chorcaí agus na
Sionna sna húdaráis aerfoirt faoi seach,
faoi réir chomhlíonadh na riachtanas
airgeadais agus pleanáil gnó.

Beartais rialaithe na dtáillí aerfoirt
athluaite agus an reachtaíocht leasaithe
mar is gá.

Cláir infheistíochta in aerfoirt réigiúnacha
curtha i bhfeidhm.

Forbairt inbhuanaithe aerfoirt an Stáit
agus na n-aerfort réigiúnach a chinntiú.
(Freagraíonn do SAL Infheistíochta agus
Rialachais & Athchóirithe )

CUSPÓIR AERFOIRT NÍOS FEARR

STRAITÉISÍ
Saothraigh, ag leibhéil an náisiúin agus
an AE, cur i gcrích na gcomhaontuithe
liobrálacha aeriompair a chuirfidh
deireadh leis na baic rialaithe ar oirniú
aersheirbhísí nua.

Cuir leas straitéiseach eitlíocht na
hÉireann in iúl ag fóraim éagsúla
idirnáisiúnta. Déan iarracht tionchar a
imirt ar an gcreat rialaithe eitlíochta atá
á fhorbairt ag leibhéal an AE agus sa
chomhthéacs leathan idirnáisiúnta, lena
chinntiú go mbeidh sé riamh ag cothú
iomaíochta agus nuála in áit an
mhargaidh agus fhorbairt inbhuanaithe
an mhargaidh le haghaidh aersheirbhísí.

Cothaigh deiseanna d’iompróirí
Éireannacha sna margaí Eorpacha agus
idirnáisiúnta le haghaidh seirbhísí
aeriompair, agus forfheidhmigh
feidhmeanna an Stáit, mar
scarshealbhóir suntasach mionlaigh in
Aer Lingus, i gcomhar leis an Roinn
Airgeadais.

PRÍOMHTHÁSCAIRÍ
FEIDHMÍOCHTA

Cur i gcrích na gcomhaontaithe
aeriompair nua nó leasaithe a spreagann
soláthar aersheirbhísí nua.

Leas na hÉireann curtha san áireamh i
nuabhearta rialaithe an AE agus
idirnáisiúnta.

Fás leanúnach ar aersheirbhísí
iomaíocha chuig agus ó Éirinn.

STRAITÉISÍ
Cuir le forbairt leanúnach na riachtanas
de chuid Eurocontrol a bhaineann le
forbairt an chórais bhainistíochta
aerthráchta pain-Eorpaigh, agus
tionscnamh Aon-Spéire an AE, agus
cinntigh go bhfeidhmeofar go
héifeachtach iad in Éirinn.

Cothaigh forbairt Údarás Eitlíochta na
hÉireann mar phríomhsholáthróir
seirbhísí aerloingseoireachta.

Cinntigh cuíscaradh na ról maidir le rialú
sábháilteachta agus soláthar seirbhísí
aerloingseoireachta.

Cuir in iúl i gcónaí seasamh na hÉireann
i dtaobh beartais loingseoireacht saitilíte
ag leibhéal an AE agus cinntigh go
ndéanfar na socruithe feidhmithe is gá ar
bhonn náisiúnta.

PRÍOMHTHÁSCAIRÍ
FEIDHMÍOCHTA

Táillí gearrtha ar úsáideoirí rialaithe
aerthráchta (i dtéarmaí táillí san
imeacht, agus ó gheata go geata) agus
na moill tagarmharcáilte sa cheathairíl
thosaigh de bhearta éifeachtacha
feidhmíochta, nuair a chuirtear i
gcomparáid iad le Ballstáit Eurocontrol.

Roghanna soiléirithe agus cinntí déanta
mar is cuí ar Bhloc Aerspáis Fheidhmiúil
na hÉireann/na RA, de réir creat dlíthiúil
na “hAon-Spéire”.

Críoch curtha le hathbhreithniú
ar scaradh na bhfeidhmeanna

Seirbhísí éifeachta aer-loingseoireachta a
sholáthar. (Freagraíonn do SAL Rialachais
& Athchóirithe, Sábháilteachta &
Slándála)

CUSPÓIR
SEIRBHÍSÍ ÉIFEACHTACH AER-
LOINGSEOIREACHTA

Cruthú leanúnach agus fás inbhuanaithe
na n-aernasc iomaíoch a éascú, d’fhonn
forbairt ghnó agus thurasóireacht na
hÉireann a chur chun cinn. (Freagraíonn
do SAL Rialachais & Athchóirithe)

CUSPÓIR AERNAISC IOMAÍOCHA

rialaithe i leith sábháilteacht agus
soláthar seirbhíse ag Údarás Eitlíochta
na hÉireann.

Leasanna na hÉireann curtha san
áireamh sa bheartas loingseoireacht
shaitilíte agus i mbearta dlíthiúla an AE.

STRAITÉISÍ
Cuir go honnghníomhach leis an
bhforbairt ar bheartas sábháilteachta ag
leibhéal an AE, lena n-áirítear an leathnú
atá molta ar fheidhmeanna
Ghníomhaireacht Sábháilteachta Eitlíocht
na hEorpa agus le forbairt na
gcaighdeán sábháilteachta ag an leibhéal
Eorpach agus idirnáisiúnta.

Tacaigh le himeachtaí rialaithe eitlíochta
Údarás Eitlíocht na hÉireann.

Cinntigh go bhfeidhmíonn Aonad
Imscrúdaithe Aerthimpistí na Roinne i
gcónaí ar na caighdeáin idirnáisiúnta is
airde, agus go ndéanann sé
imscrúduithe críochnúla,
neamhspleácha, cothroma agus tráthúla
ar na timpistí agus teagmhais aeir a
tharlaíonn sa Stát.

Forbair an Clár Náisiúnta um Shlándáil
Eitlíochta Sibhialta chun riachtanais nua
agus a bhfuil ag teacht chun cinn san
Aontas Eorpach, ag an gComhdháil
Eorpach um Eitlíocht Shibhialta, ag an
Eagraíocht Idirnáisiúnta um Eitlíocht
Shibhialta agus go náisiúnta, a chur san
áireamh.

Feidhmigh cláir rialaithe cáilíochta ag na
haerfoirt Stáit agus Réigiúnacha chun a
chinntiú go gcomhlíonfar riachtanais
slándála na heitlíochta.

PRÍOMHTHÁSCAIRÍ
FEIDHMÍOCHTA

Tugann iniúchtaí ar ghníomhartha
maoirsithe sábháilteacht Údarás
Eitlíochta na hÉireann, atá déanta de réir
riachtanas náisiúnta, an AE agus
idirnáisiúnta, fianaise go bhfuil na
caighdeáin is airde sábháilteachta
eitlíochta á bhfeidhmiú.

Foilsiú tuairiscí faoi thimpistí agus
teagmhais aeir go tráthúil.

Feidhmíonn an tAonad Imscrúdaithe
Aerthimpistí ar na caighdeáin
idirnáisiúnta is airde.

Monatóireacht agus tástáil ar na córais
slándála san earnáil eitlíochta.

Fianaise go bhfuil oibreoirí ag
comhlíonadh níos fearr na riachtanas
slándála eitlíochta a éiríonn as iniúchtaí
slándála ar aerfoirt na hÉireann agus ar
áiseanna eitlíochta.

A chinntiú go dtagann beartais agus
cleachtais sábháilteachta agus slándála
eitlíocht na hÉireann leis na caighdeáin
idirnáisiúnta is airde. (Freagraíonn do SAL
Sábháilteachta & Slándála)

CUSPÓIR
SÁBHÁILTEACHT & SLÁNDÁIL
NA HEITLÍOCHTA

CAIBIDIL 8: 

SEACHADADH



CÚLRA
Tá an Roinn lántiomanta do phróiseas
nuachóirithe agus athchóirithe na seirbhíse
poiblí, de réir mar atá luaite go han-suntasach
in Acht Bainistíochta na Seirbhíse Poiblí agus,
freisin, sa Tionscnamh Straitéiseach
Bainistíochta. Tá seirbhís don chustaiméir rí-
thábhachtach. Déanaimid iarracht i gcónaí
riachtanais an Aire agus an Rialtais, custaiméirí
inmheánacha agus seachtracha, an pobal agus
a nionadaithe san áireamh, úsáideoirí iompair
agus soláthróirí iompair, a shásamh.

Is í an fhoireann an acmhainn is tábhachtaí ar
fad dá bhfuil againn chun riachtanais
custaiméirí a shásamh. Chun feidhmíocht,
táirgiúlacht agus sásamh a uasmhéadú,
cinnteoimid go bhfaighidh an fhoireann an
tacaíocht atá uathu chun Straitéis na Roinne a
sheachadadh go héifeachtach. Forbróimid an
fhoireann, mar dhaoine aonair agus mar
fhoireann chomhtháite. Ag feidhmiu dúinn mar
eagraíocht dhinimiciúil, cinnteoimid go
ndéanfar athstruchtúrú ar an eagraíocht chun
fócas nua na n-éileamh a fhreastal. Déanfaimid
seo i gcomhpháirt leis an bhfoireann uile, ag
teacht ar chomhaontú faoi na bealaí chun
feabhas a chur ar sheachadadh seirbhísí poiblí
agus ag déanamh soláthair do nuachóiriú na n-
ionad oibre. Agus an bhfoireann scaipthe ar
ionaid i mBaile Átha Cliath, Sionainn, Baile
Locha Riach, Corcaigh, Béal Átha Seannaigh
agus i stáisiúin na nGardaí Cósta ar fud na tíre,
tuigimid gur féidir go dtarlódh dúshláin ar leith
dár gcórais chumarsáide agus táimid tiomanta
déileáil leo seo go héifeachtach.

Cuirfimid córais agus seirbhísí faisnéise agus
cumarsáide nua-aimseartha, dea-sprioctha,
costas-éifeachtacha ar fáil don fhoireann, á
chur ar a gcumas oibriú go héifeachtach
cumasach agus lántairbhe a bhaint as na
hacmhainní eolais atá ar fáil. Tá ard-tosaíocht i
gcónaí ag an mbainistiú airgeadais, a

chorpraíonn prionsabail an dea-chleachtais
agus an fheabhsaithe leanúnaigh. Táimid
feasach faoinár ndualgas an luach is fearr ar
airgead a aimsiú don cáiníocóir, agus tiomanta
do lánchomhlíonadh gach dualgais reachtúil
agus beartais phoiblí maidir le cuntasaíocht,
bainistiú buiséid, agus riachtanais soláthair
agus rialaithe inmheánaigh an airgeadais. Tá
deimhniúchán ISO 9001:2000 faighte ag ár
Rannán Airgeadais agus déanfar iarracht
leanúnach an Córas Bainistíochta Cáilíochta a
chothabháil agus an creidiúnú a choinneáil.

STRAITÉISÍ
Feidhmigh straitéis Bainistíochta
Daonacmhainní a éascóidh cur chuige
struchtúrtha maidir le sannadh, forbairt
agus ardú foirne a shásóidh riachtanais
ghnó agus an duine aonair, agus a
aithneoidh feidhmíocht agus cumas i
dtearmaí an dea-chleachtais.

Cothaigh i gcónaí an cultúr láidir
tarmligin agus cuntasachta a spreagann
nuáil agus glacadh freagrachta.

Forbair i gcónaí struchtúir éifeachtacha
Chomhpháirtíochta agus cothaigh

Spriocanna na Roinne a sheachadadh trí
fhoireann atá inspreagtha go mór,
gairmiúil agus táirgiúil, a chothabháil le
comhdheiseanna i gcomhshaol atá
dearfach, muinteartha agus tacúil.
(Freagraíonn do SAL Seachadta)

CUSPÓIR ACMHAINNÍ DAONNA 

CAIBIDIL 8:

comhshaol oibre dearfach atá freagrúil
do riachtanais na foirne.

Oibrigh go dlúth leis an bhfoireann agus
leis na príomhpháirtithe leasmhara chun
Cinntí an Rialtais maidir le dílárú a
fhorfheidhmiú.

Forbair ar bhonn leanúnach bealaí nua
oibre, lena n-áirítear grúpaí tionscadail
trasghearrtha.

Forbair go leanúnach pleanáil a
mhaolóidh na rioscaí atá ann de bharr
ráta iomlaoide foirne a bhaineann le
dílárú agus le próifíl aoise reatha na
foirne.

Forbair beartais a spreagfaidh
rannpháirtíocht níos mó ag mná sna
gráid shinsearacha, le béim ar leith ar
aimsiú na spriocanna a leagadh amach
sa Tuairisc ar Thionscnaimh
Chomhionannais na Státseirbhíse, 2006.

Forbair beartas éifeachtach earcaíochta,
lena n-áirítear earcú daoine faoi
mhíchumais, chun na scileanna agus
cumais nua is gá a aimsiú chun aghaidh
a thabhairt ar na dúshláin atá á nochtú.

PRÍOMHTHÁSCAIRÍ
FEIDHMÍOCHTA

Rannáin le foirne cuí agus na cumais
chun táirgeacht Roinne den chaighdeán
is gá a sheachadadh.

Feidhmiú éifeachtach ár gCóras
Bainistíochta agus Forbartha
Feidhmíochta i leith gach duine, le
meicníochtaí taca praiticiúla a
chinnteoidh neadú an dea-chleachtais.

Cuíphróiseas cothrom iomaíochta i
bhfeidhm d’arduithe céime agus dul
chun cinn.

An leibhéal forbartha cumais,
sealbhaithe scileanna agus cáilíochtaí
foirmeálta bainte amach ag an
bhfoireann, mar a léirítear le próiseas
measúnaithe oiliúna.

Caiteachas ar oiliúint, le sprioc 4% an
Rialtais de na costais phárolla a bheith
sroichte nó sáraithe.

An leibhéal feabhsaithe i ndaoine agus i
mbainistiú achmhainní, de réir mar a
thomhaistear é i suirbhéanna ar mheon
na foirne agus ar sheirbhís don
chustaiméir.

Dea-chaidreamh tionsclaíoch agus
fianaise faoi struchtúr éifeachtach
Comhpháirtíochta.

Sásamh fostuithe a bheith ag leibhéal
80% nó níos mó sa suirbhé ar shásamh
fostuithe.

Faisnéis thráthúil ar fáil don fhoireann
uile mar dhaoine aonair nó mar
bhainisteoirí.

Plean mionsonraithe faoi fheidhmiú an
díláraithe, táirgthe agus curtha i
ngníomh.

Méid agus cáilíocht na ngníomhartha
trasgearrtha.

Cuíshannú ball foirne, d’fhonn aistriú
eolais agus pleanáil comharbais a éascú.

Fianaise ar dhul chun cinn i dtreo
aimsiú na spriocanna atá leagtha amach
sa Tuairisc ar Thionscnaimh
Chomhionannais na Státseirbhíse, 2006.

Sprioc an Rialtais de 3% maidir le fostú
daoine le míchumais bainte amach.

STRAITÉISÍ
Faigh leormhaoiniú chun costais
riaracháin agus cláir na Roinne a
chlúdach, agus déan iad a bhainistiú de
réir phróiseas athchóirithe na
meastachán.

Saothraigh lánfheidhmiú chlár
nuachóirithe na bainistíochta airgeadais,
a chuimsíonn cumas bainistithe
airgeadais an dea-chleachtais, a
sheachadann torthaí agus a
bhuntacaíonn le cuntasacht.

Cinntigh go ndéantar riarachán,
monatóireacht agus rialú cuí ar gach
ioncam agus caiteachas de réir na
riachtanas reachtúil agus na ngnáthamh
airgeadais phoiblí.

Soláthraigh ráthaíocht don Oifigeach
Cuntasaíochta maidir leis an rialú
inmheánach airgeadais, bainistiú rioscaí
agus córais soláthair na Roinne.

PRÍOMHTHÁSCAIRÍ
FEIDHMÍOCHTA

Fanann an Roinn laistigh de na buiséid
bhliantúla riaracháin agus cláir.

Athbhreithnithe déanta i leith luach ar
airgead agus beartais agus
forfheidhmithe chun sprice.

Creidiúnú I.S. EN ISO 9000:2001 do
sheirbhísí airgeadais coinnithe slán.

Idirbhearta próiseáilte go tráthúil, go
háirithe ag leibhéal na spéise i

bprasíocaíochtaí.

Tuairiscí dearfacha ón bhfeidhm iniúchta
inmheánaigh, agus athleanúint thráthúil
na saincheisteanna a sainaithníodh.

Cuntais agus cleachtais faofa ag an Ard-
Reachtaire Cuntas agus Ciste.

Comhad córais nuashonraithe á
choinneáil chun tacú le bainistiú na
rialúchán inmheánach airgeadais sa
Roinn.

Córas bainistithe rioscaí d’ardchaighdeán
i bhfeidhm chun rioscaí a shainaithint
agus a bhainistiú.

Plean soláthair curtha i bhfeidhm chun
dea-chleachtas agus díbhinní bliantúla
éifeachtachta a sheachadadh.

Gach riachtanas tuairiscíochta
comhlíonta laistigh de spriocdhátaí
sonraithe.

STRAITÉISÍ
Soláthraigh bonneagar agus seirbhísí
teicneolaíochta faisnéise agus
cumarsáide nua-aimseartha atá cobhsaí
agus costaséifeachtach do chustaiméirí
agus don fhoireann.

Feabhsaigh acmhainn bainistithe taifead
agus eolais na Roinne, agus cinntigh
rochtain áisiúil ar an bhfaisnéis is gá
chun cuspóirí na Roinne a sheachadadh.

Cinntigh go rialófar go láidir na
mórthionscadail teicneolaíochta
faisnéise.

Córais teicneolaíochta faisnéise agus
cumarsáide a sholáthar, a chuirfidh ar
chumas na Roinne tairbhe a bhaint as
faisnéis mar phríomhacmhainn straitéise
chun beartas iompair agus seachadadh
seirbhísí a leagan amach. (Freagraíonn do
SAL Seachadta)

CUSPÓIR BAINISTIÚ FAISNÉISE

Seirbhís bainistíochta airgeadais atá nua-
aimseartha, cumasach agus éifeachtach a
sholáthar, agus í ag cinntiú luach ar
airgead. (Freagraíonn do SAL Seachadta)

CUSPÓIR BAINISTIÚ AIRGEADAIS

PRÍOMHTHÁSCAIRÍ
FEIDHMÍOCHTA

Feabhsú leanúnach ar ár gcórais
teicneolaíochta faisnéise agus
cumarsáide, chun riachtanais na
gcustaiméirí agus na foirne a fhreastal. 

Bainistiú níos fearr ar thaifid agus ar
eolas laistigh den Roinn.

Forfheidhmiú cleachtas rialachais
trédhearcacha nua-aimseartha le
haghaidh tionscadal faisnéise agus
cumarsáide.

STRAITÉISÍ
Comhdhlúthaigh agus feabhsaigh
cóiríocht cheannáras na Roinne.

Glac páirt i gclár nuachóirithe na
Státseirbhíse.

Glac páirt sa Chlár Athbhreithnithe
Eagraíochtúil do státseirbhís na
hÉireann.

Forbair agus forfheidhmigh ár bPlean
Gníomhaíochta um Sheirbhís don
Chustaiméir.

Forfheidhmigh ár scéim reachtúil faoi
Acht na dTeangacha Oifigiúla.

Coinnigh caidreamh éifeachtach le
páirtithe leasmhara inmheánacha agus
seachtracha.

Athbhreithnigh go rialta struchtúr na
Roinne agus ceartaigh mar is gá é chun
seachadadh a fheabhsú.

Forfheidhmigh na timthriallta pleanála agus
athbhreitnithe bliantúla gnó.

Forfheidhmigh pleanáil agus soláthar níos fearr
i leith seirbhísí dlíthiúla na Roinne.

PRÍOMHTHÁSCAIRÍ
FEIDHMÍOCHTA

Plean gníomhaíochta a aimseoidh
cóiríocht, coinníollacha oibre agus
cleachtais níos fearr, dréachtaithe faoi lár
2008 agus á fhorfheidhmiú thar shaolré
an Ráitis Straitéise.

Seachadadh rathúil na ngealltanas inár
bPlean Gníomhaíochta do Ghrúpa
Fíoraithe Feidhmíochta na Státseirbhíse.

An méid a bhfuil an Roinn ag tógáil ar
nirt agus ag obair chun acmhainní a
fheabhsú i gceantair fhorbartha, de
thoradh páirtíocht onnghníomhach sa
Chlár Athbhreithnithe Eagraíochtúil.

An méid a chomhlíonaimid na
caighdeáin a leagadh síos inár bPlean
Gníomhaíochta um Sheirbhís don
Chustaiméir.

Comhlíonadh scéim na Roinne faoi Acht
na dTeangacha Oifigiúla.

Fianaise go bhfuil áit lárnach ag ár
gCoiste Comhpháirtíochta i gcothú plé
agus comhairliúcháin inmheánaigh leis
an bhfoireann ar shaincheisteanna
tábhachtacha i bpróiseas feabhsúcháin
agus athraithe.

Cumarsáid chomhordaithe agus
chuimsitheach seachadta trí ilchainéil.

Feabhas ar na struchtúir eagraíochtúla
d’fhonn cuspóirí na Roinne a bhaint
amach.

Táirgeadh Pleananna Gnó Bliantúla an
Rannáin in am, agus monatóireacht ar
an dul chun cinn trí thuairisciú ráithiúil.

Méid na feasachta dlíthiúla sna Rannáin Líne,
agus an luas lena réitítear saincheisteanna
dlíthiúla.

Struchtúr eagraíochtúil a fhorbairt a
chuirfidh ar chumas na Roinne agus na
foirne seachadadh cumasach éifeachtach
a dhéanamh i gcomhshaol nua-
aimseartha forásach. (Freagraíonn do SAL
Seachadta)

CUSPÓIR
ÉIFEACHTACHT
EAGRAÍOCHTÚIL

CAIBIDIL 9:

TUAIRISCIÚ AN DUL CHUN CINN



Is é foilsiú an Ráitis seo tús, agus ní deireadh,
lenár gclár straitéiseach go 2010. Sa 4ú Ráithe
de gach bliain, dréachtfaidh gach Rannán
Plean Gnó don bhliain le teacht. Beidh
Pleananna Gnó na Rannán bunaithe ar an
Ráiteas seo agus leagfaidh siad amach na
céimeanna nithiúla agus na himeachtaí a
bheidh riachtanach ó lá go lá chun dul chun
cinn a dhéanamh ar ár Straitéisí uile. Éilíonn
córas bainistíochta agus forbartha feidhmíochta
na státseirbhíse go mbeadh próifíl róil
comhaontaithe le gach ball foirne. Díoraítear na
próifílí seo ón Ráiteas Straitéise agus ó Phlean
Gnó an Rannáin ábhartha. Luann siad dualgas
gach ball foirne ar leith maidir le seachadadh
an chláir oibre seo agus comhcheanglaítear iad
le próiseas athbhreithnithe feidhmíochta. Tá an
Roinn tiomanta d’fheidhmiú éifeachtach na
bpróiseas pleanála gnó, agus bainistíochta agus
forbartha feidhmíochta, mar an bpríomhshlí le
seachadadh na Straitéise a chinntiú.

Beimid trédhearcach, freisin, ag léiriú conas a
éiríonn le seachadadh na ngealltanas sa

Straitéis seo. De réir na riachtanas faoi Acht
Bainistíochta na Státseirbhíse 1997, cuirfimid
tuairisc bhliantúil faoi bhráid an Aire, ag
mionsonrú an dul chun cinn faoi gach Straitéis.
Léireoidh an tuairisc, freisin, an áit nach
ndearnadh dul chun cinn agus míneofar an
chúis leis. Tugann an tuairisc bhliantúil, freisin,
deis chun an Ráiteas Straitéise a nuashonrú
agus gnéithe di a athrú. Beidh an tuairisc
bhliantúil ar fáil ar ár suíomh gréasáin.
Léireoidh ráiteas táirgeachta bliantúil na
Roinne, freisin, conas a chaitear na cistí poiblí
a fhaigheann an Roinn ar na cuspóirí agus
straitéisí atá sa Ráiteas seo.

Déanfar monatóireacht, freisin, ar an dul chun
cinn le linn gach bliana. Déanann an córas
bainistíochta agus forbartha feidhmíochta
soláthar d’athbhreithniú dhá uair sa bhliain ar
fheidhmíocht gach ball foirne. Cuirfidh na
Rannáin tuairiscí ráithiúla faoi bhráid an Bhoird
Bainistíochta, ag mionsonrú an dul chun cinn
ar fhorfheidhmiu na Straitéise seo.

CAIBIDIL 9:

TUAIRISCIÚ AN DUL CHUN CINN

AGUISÍN I

CAIRT EAGRAÍOCHTÚIL NA 
ROINNE IOMPAIR

Julie O’Neill
Ard-Rúnaí

Andrew Cullen
Rúnaí Cúnta

Rialú Iompair Phoiblí & CIÉ

John Fearon
Rúnaí Cúnta

Seirbhísí Sábháilteachta,
Mara

John Lumsden
Rúnaí Cúnta

Bóithre, Calafoirt agus
Loingseoireacht

Maurice Mullen
Rúnaí Cúnta

Seirbhísí Corpartha agus
Inbhuaine

John Murphy
Rúnaí Cúnta

Eitlíocht

Pat Mangan
Rúnaí Cúnta
Iompar 21

Jim Humphreys
P.O.

Infheistíocht i
C.I.É./Gnóthaí, Corpartha &

Sábháilteacht, Iarnróid

Martin Diskin
P.O.

Sábháilteacht Mhara agus
Comhshaol

Michael Harper
P.O.

Rannán Beartais, Bhóthair

Dan Commane
P.O.

Rannán Airgeadais

Fintan Towey
P.O.

Seirbhísí Aerloingseoireachta
& Forbairt Aersheirbhísí

Matt Benville
P.O.

Údarás Iompair
Bhaile Átha Cliath Rannán

Teagmhais

Mary Lally
P.O.

Ceadúnas Oibreoirí
Ródiompair/Mótarárachas/

Córais Iompair Chliste

Brian Hogan
Príomh-Shuirbhéir 

An Oifigum Shuirbhéanna
Mara

Eilish Kennedy
P.O.

Sábháilteacht & Trácht
Bóthair

Doreen Keaney
P.O.

Buan-Ionadaí sa Bhruiséil

Liam Daly
P.O.

Rannán na nAerfort

Dermot McCarthy
P.O.

Rannán Luas / Meitreo

John Weafer
P.O.

Rialú Iompair Phoiblí

Des Coppins
P.O.

Rochtain ar Iompar Poiblí

Chris Reynolds
Stiúrthóir Gardaí Cósta na

hÉireann

Fintan O’Brien 
P.O.

Rannán Iompair Mhuirí

Kevin Ring 
P.O.

Bóithre Réigiúnacha agus
Áitiúla

Gerry O’Malley
P.O.

Aonad Clárúcháin Feithiclí

Liam Dolan
P.O.

Acmhainní Daonna, Seirbhísí
Custaiméara & Bainistíochta

Austin McGarry
P.O.

Rannán Seirbhísí Faisnéise

Dave Fadden
P.O.

Rannán um Phleanáil
Straitéise & Beartais

Maev NicLochlainn
P.O.

Rannán Taca an Rialachais

Michael Dreelin
Comhairleoir Dlí

Ethna Brogan
P.O.

Foréileamh Eitlíochta,
Caidreamh Idirnáisiúnta &

Slándáil Eitlíochta

Jurgen Whyte
Príomh-Oifigeach

Aerloingseoireachta, Aonad
Imscrúdaithe Aerthimpistí

Maurice Tracey
P.O.

Iompar 21

John Brown
P.O.

Rannán Údarás Bainistíochta
(Clár Oibriúcháin um

Bonneagar Geilleagrach agus
Sóisialta)

Ciaran Whelan P-O.C.
Iniúchadh Inmheánach

John Dowling
Comhairleoir Airgeadais

Jean Kelly
Oifigeach Pearsanra



AN EARNÁIL EITLÍOCHTA 
Údarás Aerfort Bhaile Átha Cliath

Údarás Aerfort Chorcaí 

Údarás Aerfort na Sionna

Údarás Eitlíochta na hÉireann

An Coimisiún um Rialú Eitlíochta

AN EARNÁIL MHUIRÍ
Cuideachta Calafort Dhroichead Átha

Cuideachta Calafort Bhaile Átha Cliath

Cuideachta Calafort Dhún Dealgan

Cuideachta Calafort Dhún Laoghaire 

Cuideachta Calafort na Gaillimhe 

Cuideachta Calafort Ros Mhic Thriúin

Cuideachta Calafort Chorcaí 

Cuideachta Calafort Phort Láirge

Cuideachta Calafort na Sionna/Fhainge 

Cuideachta Calafort Chill Mhantáin

An Bord Imscrúdaithe Timpistí Mara

EARNÁIL AN IOMPAIR PHOIBLÍ
Córas Iompair Éireann

- Bus Átha Cliath

- Bus Éireann

- Iarnród Éireann

Gníomhaireacht Soláthair na nIarnród

An Coimisiún um Shábháilteacht Iarnróid

Oifig Iompair Bhaile Átha Cliath

An Coimisiún um Rialú Tacsaithe

EARNÁIL NA MBÓITHRE
Údarás Náisiúnta na mBóithre

An tÚdarás um Shábháilteacht ar Bhóithre

An Biúró Míochaine um Shábháilteacht ar
Bhóithre

An Roinn Iompair

Na Náisiúin Aontaithe

An tAontas Eorpach

An Chomhairle Airí Thuaidh/Theas

Comhairle na Breataine-na hÉireann

An Grúpa Oibre um Chomhar Riaracháin

Cumann na nÚdarás Eorpach um Chlárúchán
Feithiclí agus Tiománaithe (EReg)

Comhaontú Bonn (truailliú chomhshaol mara
Thuaisceart na hEorpa)

Ertico-ITS Europe

Eurocontrol

Acadamh Dlí na hEorpa, Laethanta Dhlí Tráchta
na hEorpa – Dliteanas Mótarárachais

An Ghníomhaireacht Eorpach um
Shábháilteacht Eitlíochta

Grúpa Stiúrtha Chóras Tuairiscthe Timpistí agus
Teagmhas Lár-Chomhordaithe na hEorpa

Comhdháil Eitlíochta Sibhialta na hEorpa

Comhdháil Eorpach na Riarachán Poist agus
Cumarsáide (CEPT)

Foireann Shábháilteacht Heileacaptair na
hEorpa

Gníomhaireacht Shábháilteacht Mhuirí na
hEorpa

Institiúid Chaighdeáin Teileacumarsáide na
hEorpa

Ollchiste na dTithe Solais

An Eagraíocht um Eitlíocht Shibhialta

An Coimisiún Leictritheicniúil Idirnáisiúnta

An Eagraíocht Hidreagrafach Idirnáisiúnta

An Eagraíocht Saothair Idirnáisiúnta

An Eagraíocht Mhuirí Idirnáisiúnta

An Ciste Cúitimh Idirnáisiúnta um Thruailliú
Ola

An Eagraíocht Idirnáisiúnta um Iompar
Idirnáisiúnta ar Iarnróid

Cumann Idirnáisiúnta na nImscrúdaitheoirí Aer-
Shábháilteachta

An tAontas Idirnáisiúnta Teileacumarsáide

An Fóram Iompair Idirnáisiúnta

Grúpa Comhordaithe Tharrtháil Mara an
Atlantaigh Thuaidh

Meabhrán Tuisceana Pháras um Stát-Rialú
Calafort

An Buan-Chumann Idirnáisiúnta um
Chomhdhálacha Bóithre

An Eagraíocht Comhair agus Forbartha
Geilleagair

OSPAR (An Coinbhinsiún um Chosaint
Comhshaoil Mhara an Atlantaigh Thoir-
Thuaidh)

AGUISÍN III

EAGRAÍOCHTAÍ AGUS FÓRAIM
IDIRNÁISIÚNTA A BHFUIL AN ROINN
IOMPAIR PÁIRTEACH IONTU

Automobile Association

Cairde Éanlaith Éireann

Bord Iascaigh Mhara 

An Tionól Réigiúnach Lár Tíre & Iarthair

Údaráis Réigiúnacha na Teorann, an Lár Tíre
agus 

an Iarthair (comhaighneacht)

Eleanor agus Pat Campion et al 

Seomraí Éireann

Institiúid Chairte na hÉireann um Loighistic &
Iompar in Éirinn

Cumann na mBainisteoirí Cathrach & Contae

Comhar

Coimisíún um Rialú Eitlíochta

Coimisíún um Rialú Tacsaithe

Coimisinéirí Soilse na hÉireann

Comhdháil Reiligiúnaigh na hÉireann

An tÚdarás Iomaíochta

Cónaidhm Thionscal na Foirgníochta

Comhairle Cathrach Chorcaí

Cumann Tiománaithe Tacsaí Chorcaí

An tSeirbhís Cúirteanna

Cúram

Mr. Kieran Dalton

An Roinn Cumarsáide, Fuinnimh & Acmhainní
Nádúrtha

An Roinn Fiontair, Trádála & Fostaíochta

An Roinn Comhshaoil, Oidhreachta & Rialtais
Áitiúil

An Roinn Sláinte & Leanaí

An Roinn Dlí agus Cirt, Comhionannais &
Athchóirithe Dlí

An Roinn Gnóthaí Sóisialta agus Teaghlaigh

Cónaidhm Míchumais na hÉireann

Údarás Aerfort Bhaile Átha Cliath

Seomra Tráchtála Bhaile Átha Cliath

Cumann Gnó Lár Bhaile Átha Cliath

Comhairle Cathrach Bhaile Átha Cliath 

Údarás Réigiúnach Bhaile Átha Cliath

Oifig Iompair Bhaile Átha Cliath

Innealtóirí Éireann

Mr. Maurice Fitzgerald

Forfás & Fiontar Éireann (comhaighneacht)

Comhairle Contae na Gaillimhe

Bord Forbartha Contae na Gaillimhe

Aerfort Réigiúnach na Gaillimhe

An Garda Síochána

Mr. Tony Gray

Feidhmeannas na Seirbhíse Sláinte

Údarás Forbartha Tionscail Éireann

Aerfort Iarthar na hÉireann, Cnoc Mhuire

Cónaidhm Gnó agus Fostaithe na hÉireann

Cumann Meariompróirí Idirnáisiúnta na
hÉireann

Údarás Eitlíochta na hÉireann

Comhdháil na gCeardchumann

Cumann Easpórtálaithe na hÉireann

Cónaidhm Árachais na hÉireann

Cónaidhm Oileáin na hÉireann

An Roinn Iompair

Cumann Calafoirt na hÉireann

Cumann Tarlaithe Bóthair na hÉireann

Nasc Tuaithe na hÉireann

Cumann Seoltóireachta na hÉireann

Cumann Gníomhairí Long na hÉireann

Cumann Cathaoireacha Rothaí na hÉireann

Aerfort Chiarraí Teo

Comhairle Contae Chiarraí

Comhairle Contae Chill Dara

Comhairle Contae Chill Chainnigh

Comhairle Contae Luimnigh

Comhairle Contae Mhaigh Eo

Comhairle Contae na Mí

Met Éireann

Údarás Reigiúnach an Mheán-Oirthir

Údarás Réigiúnach an Mheán-Iarthar

Biúró Mótar-Árachais na hÉireann

An Coiste Comhairleach Náisiúnta um Dhrugaí

NCBI

Oifig an Ard-Aighne

Daoine faoi Mhíchumais in Éirinn Teo

Cumann Úinéirí Mótarbhusanna
Príobháideacha

Promara Ltd (Mr. Noel O’Regan)

An Institiúid Éireannach um Chosaint
Raideolaíoch

Tionscadail Iarnróid (Mr. Brian Guckian)

Turais Iarnróid Éireann

An Coimisiún um Shábháilteacht Iarnróid

Na Coimisinéirí Ioncaim

Ryanair

Comhairle Contae Shligigh

Mr. Daniel Smith

An tÚdarás Réigiúnach Thoir Theas

Comhairle Contae Thiobraid Árann Theas

An tÚdarás Réigiúnach Thiar Theas

Cumann na bhFoireann Tuarastail Iompair

Veolia Transport Ireland Ltd

Comhairle Contae na hIarmhí

Comhairle Contae Loch Garman

Comhairle Contae Chill Mhantáin

Míníonn an aguisín seo roinnt de na téarmaí a úsáidtear i dtéacs an Ráitis Straitéise seo.

Saincheist Thrasghearrtha Úsáidimid an téarma seo le saincheist a chur in iúl a bpléann
níos mó ná Roinn Rialtias nó gníomhaireacht amháin léi. Mar
shampla, is saincheist thrasghearrtha í córas iompair
inbhuanaithe a bhunú, óir braitheann córas dá shórt ní
hamháin ar nádúr an bhonneagair agus na seirbhísí iompair,
ach freisin ar an bhfad agus an mhinicíocht is gá do dhaoine
taisteal. Ciallaíonn seo go mbaineann sé, idir dhreamanna eile,
leis an Roinn Iompair a shocraíonn beartas iompair, an Roinn
Comhshaoil, Oidhreachta agus Rialtais Áitiúil a shocraíonn
beartas pleanála, soláthróirí iompair phoiblí a sholáthraíonn
seirbhísí bus agus iarnróid, agus údaráis áitiúla a dhéanann
cinntí inbhuanaithe pleanála.

Rannán Aonad gnó sa Roinn atá freagrach as beartas nó réimse
oibríochtúil ar leith, agus é, de ghnáth, á bhainistiú ag Príomh-
Oifigeach.

Mórcheantar Bhaile Átha Cliath Cathair Bhaile Átha Cliath agus contaetha Dhún Laoghaire-
Ráth an Dúinn, Fhine Gall, Chill Dara, na Mí, Bhaile Átha
Cliath Theas agus Cill Mhantáin.

SAL Spriocanna Ard-Leibhéil mar atá leagtha amach i gCaibidil 1.

Comhtháthú Idirmhódúil Comhtháthú idir modhanna iompair éagsúla.

Bord Bainistíochta Na hoifigigh is sinsearaí sa Roinn – an tArd-Rúnaí agus na
Rúnaithe Cúnta.

An Plean Forbartha Náisiúnta Plean an Rialtais le haghaidh fhorbairt shóisialta agus
gheilleagrach an Stáit ó 2007 – 2013. Cuimsíonn sé clár mór
caiteachais ar bhonneagar agus ar sheirbhísí iompair. Tá
tuilleadh eolais ar fáil ag www.ndp.ie.

Straitéis Náisiúnta Spásúlachta An creat náisiúnta pleanála d’Éirinn don 20 bliain romhainn.
Féachann sé le cothromaíocht níos fearr a chruthú ar fud
Éireann maidir le forbairt shóisialta, gheilleagrach agus
fhisiciúil, le tacaíocht ó phleanáil níos éifeachtaí. Tá tuilleadh
eolais le fáil ag www.nss.ie.

Coiste Comhpháirtíochta An coiste a fheidhmíonn an próiseas comhphairtíochta sóisialta
sa Roinn. Tá sé comhdhéanta d’ionadaithe ón mbainistíocht
agus ó cheardchumainn.

Comhpháirtíocht phríobháideach phoiblí Malairt bhealaigh le bonneagar poiblí a chur ar fáil i
gcomhpháirtíocht leis an earnáil phríobháideach. Tá tuilleadh
eolais ar fáil ag www.ppp.gov.ie.

Dualgas na seirbhíse poiblí Riachtanas sainmhínithe nó dearbhaithe ag an Rialtas, lena
chinntiú, ar mhaithe le cách, go bhfuil seirbhísí áirithe ar fáil
don phobal nach nglacfadh oibreoir air féin, dá mbeadh a leas
tráchtála féin á bhreithniú aige, nó nach nglacfadh sé leis an
oiread céanna nó sna cúinsí céanna gan luach saothair.

Earnáil I gcomhthéacs eagrúchán na Roinne, tagrann earnáil do
cheann de na mór-réimsí beartais a bhfuil obair na Roinne
roinnte orthu, e.g. iompar poiblí, bóithre, earnálacha mara nó
eitlíochta.

Fóram na Bainistíochta Sinsearaí Cruinniú tréimhsiúil d’fhoireann sinsearach na Roinne: an
tAire, an tArd-Rúnaí, Rúnaithe Cúnta, Príomh-Oifigigh nó a
gcoibhéisigh.

An Roinn Iompair

Teach Iompair, Sráid Chill Dara, Baile Átha Claith 2, Éire 
Tel 01-6707444  Fax 01- 6709633  
Rphoist: info@transport.ie  Láithair Eangach: www.transport.ie




